
Periutsit sakkullu toqqarneqartut pilersitsisuinik  
ataatsimut takussutissaq
Saqqummersitami uani periutsit sakkullu toqqarneqartut katitigaapput ukunanngalu ineriartortinneqarlutik:

KOSMOS tassaavoq nerisanut, timersornermut aammalu meeqqanut inuusuttunullu peqqinnissaq pillugu Danmarkimi nuna 

tamakkerlugu ilisimasaqarfik. 

Sakku 1b Roger Hartip Peqataasarnermut Majuartarfiinik ineriartortitseqqiineruvoq, taanna KOSMOS-ip Danmarkimi Meeqqanut 

Ilinniartitsinermullu Ministereqarfianut ineriartortinneqarsimavoq. 

 Styrelsen for Undervisning og Kvalitet tassaavoq Meeqqanut Ilinniartitsinermullu Danmarkimi Ministereqarfik, ilaatigut  

ilinniartitaanerup imarisaanik, anguniagaanik pitsaassusaanillu ineriartortitsinermik suliaqartoq. 

Sakku 1c Inuussutissarsiornermik ilinniarfinnut oqartussaaqataaneq eqeersimaartumillu innuttaasooqataanermit pissarsiarineqarpoq 

(Demokrati og aktivt medborgerskab på erhvervsuddannelserne), taanna suliamut ilisimasallit imminnut qiviarnissaannut sulianillu 

ineriartortitsinissaannut sakkussaavoq. Saqqummersitaq Meeqqanut Ilinniartitsinermullu Ministereqarfiup

nittartagaani pissarsiarineqarsinnaavoq Oqartussaaqataaneq ineriartortoq. 

Sakku 2b, 2l aaamma 2m saqqummersitamut uunga ineriartortinneqarsimapput. 

Sakku 2e Sæt dit aftryk (Sunneeqataagit) pissarsiarineqarpoq, taanna atuartut peqataatinnissaat, atuartut oqartussaaqataanissaat, 

atuartullu siunnersuisoqatigiivi nukittuut pilersinneqarnissaat siunertaralugu eqeersimaartumik innuttaasooqataanissaq pillugu 

saqqummersitaavoq. Saqqummersitaq Meeqqanut Ilinniartitsinermullu Ministereqarfiup nittartagaani pissarsiarineqarsinnaavoq 

Oqartussaaqataaneq ineriartortoq.

Amondo tassaavoq suliffeqarfik siunnersuisarfik ineriartornerup ingerlarnga ineriartortitsinermillu suliniutit pillugit siunnersuisarfiusoq. 

Sakkut 1d aamma 2f-2k saqqummersitamit, Atuartut peqataatinnissaannut ilitsersuut-mit (Guide til elevinddragelse) pissarsiarineqar-

put, taakku ilinniarfinni atuartut nipaasa ilanngunneqarnissaannut ilinniartitsisunut perorsaasunullu isumassarsiorfiupput. Sakkut 

tamakkiisut Amondop nittartagaani takuneqarsinnaapput Amondo’p nittartagaa. 

Skolverket Sverigemi Ilinniartitaanermut aqutsisoqarfiuvoq. Skolverket tassaavoq atuarfinnut, meeqqanut atualersussanut, 

meeqqanik atuartunik paaqqutarinninnermut aammalu inersimasut ilinniarfiinut qitiusutut oqartussaqarfik.

Sakkut 1e aamma 2c Ilinniartitsinermi peqataaneq sunneeqataanerlu-mit (Delaktighet och inflytande I undervisningen) pissarsiarine-

qarput, taakku ilinniartitsinermi atuartut qanoq peqataatinneqarsinnaaneri tamatumalu qanoq sulissutigineqarsinnaanera pillugu 

ilinniartitsisunut paasissutissiissutaapput sakkussaallutillu. Sakkut tamakkiisut Skolverketip nittartagaani takuneqarsinnaapput 

Skolverket-ip nittartagaa. 

Danske Skoleelever Danmarkimi tunngaviusumik atuarfinni, inuusuttut atuarfiini, efterskoleni meeqqallu atuarfiini atuartunut 

naalakkersuinermi assigiinngitsunik isumallit kattuffigisinnaasaannit peqataaffigineqarluni suleqatigiiffiusoq. Suleqatigiiffimmi 

ilaatigut atuartut oqartussaaqataanerisa siammartinnissaat sulissutigineqarpoq.

Sakku 2d Danske Skoleelever-imit, Danmarkimi Meeqqanut Ilinniartitsinermullu Ministereqarfik suleqatigalugu suliarineqarpoq.  

Sakkut tamakkiisut Danske Skoleelever-ip suliniummut nittartagaani takuneqarsinnaapput atuartut ilinniartitsinermi aalajangeeqa-

taasinnaanerat.

Atuarfimmi pisortanut  

sulisunullu siulequt

Saqqummersitaq una ilissinnut inuusuttunut ilinniar-

finni tunngaviusumillu atuarfimmi angajulliunerusunut 

klassini ilinniartitsisunut taakkunaniluunniit aqutsi- 

sunut naatsorsuussaavoq. Atuartut ilinniartitsinerni 

peqataanerannik sulissuteqarnerup pitsanngorsar-

nissaa saqqummersitami siunertaavoq. Saqqummer-

sitaq atorlugu atuartut aalajangeeqataanissaannut 

maannakkut suliaqarnissinnut sakkussaqalissaasi 

sulissutigisassilu ineriartortinnissaannut tunngavilii-

nissassinnut sakkussaqalissallusi. Saqqummersitaq 

Nunani Avannarlerni sakkunik pioreersunik arlalinnik, 

sakkunillu ineriartortinneqaqqammersunik arlalinnik 

ilalerlugu katitigaavoq, taakku ataatsimoortillugit 

atuarfinni atuartut peqataatinnissaannut periutsimik 

ineriartortitsinissamut aallaqqaasiutaalluarsinnaapput. 

Tunuliaqutaa
Tunngaviusumik atuarfinni inuusuttullu ilinniarfiini 

Atuartut peqataanissaat nunat avannarliit arlallit 

inatsisaanni amerlasuuni isiginiarneqarput1. Atuartut 

namminneq ilinniarnerminni atuartinneqarnerminnilu 

kiisalu atuarfimmi ulluinnarni sunniuteqaqataanissaat 

pillugu assigiinngitsutigut annerusumik minnerusumil-

luunniit piumasaqaateqarpoq. 

Tamanna Danmarkimi Meeqqat Atuarfiat pillugu inat-

simmi1 § 18, imm. 4-mi ersersinneqarpoq, matumani 

allassimavoq: “Suleriaatsinik, periaatsinik sammisa-

nillu aalajangiisarnerit sapinngisamik ilinniartitsisut, 

perorsaasut atuartullu akornanni suleqatigiinnikkut 

pisassapput”2.  Taamaakkaluartoq 4.-9. klassini atuartut 

pingajorarterutaannit amerlanerusut klassimi suut  

atuartitsissutigineqarnissaannut aalajangeeqataan-

ngisaannarsimapput imaluunniit qaqutigut aalajangee- 

qataasarsimapput3. 

Atuartut peqataatinnissaannik sulissuteqarnermut 

aamma klassimi klassillu avataani peqataalluarnissaasa 

tapersersornissaannut isumassarsiortitsinissaq sakku-

nillu aalajangersimasunik tunniussinissaq saqqummer-

sitami siunertaapput. 

Atuartunik peqataasitsiniarnermik suli-
annut saqqummersitaq qanoq tapersiiva
Peqataasitsineq tassaaginnanngilaq atuartut aalajan-

geeqataasarnerat. Peqataasitsineq tassaavoq atuartut 

namminneq isummaminnik ersersitsisinnaanissaannut 

isummaminnillu oqarsinnaanissaannut tunngavissamik 

pilersitsineq. Peqataasitsisarneq atuartitseriaatsi-

mut, suliassanik sungiusarnernillu tunngavissanut 

atuartitannullu oqaatsinut atukkannut ilanngunneqar-

sinnaavoq. Misissuinerit takutippaat4 peqataasitsi- 

sarnermik ilaasitsisarnermillu isiginiagaqarluni pingaar-

nerutitsillunilu aqutsisarnikkut kulturimik, oqaatsinik 

ataatsimut atorneqartunik, periutsinik ileqqunillu 

meeqqanik inuusuttunillu peqataasitsiniarnermut 

tunngatillugu ineriartortinneqartartut. 

Taamaattumik saqqummersitap atuarfimmi periutsitut 

tamat oqartussaaqataanissaannik tapersersuissaaq, 

saqqummersitamilu atortussanik atuisussat tassaap-

put atuarfimmi aqutsisut, ilinniartitsisut atuarfimmilu 

sulisut allat.  

Saqqummersitap sammisani tamani, ulluinnarni atuar-

titsinermi atorneqarsinnaanissaa aamma siunertaavoq, 

imaanngitsoq assersuutigalugu sapaatip akunnerani 

ataatsimi tamat oqartussaaqataanerat taamaallaat 

sammisarisarlugu.

1 "Kompetencer til aktivt medborgerskab - Analyse af de nordiske 
landes skolelovgivninger og læreplaner for samfundsfag”, Styrelsen for 
Undervisning og Kvalitet, 2021. 

2 Meeqat atuarfiat pillugu danskit inatsisaat (Meeqqat atuarfiat 
pillugu inatsit), Meeqqat atuarfiat pillugu nalunaarut nr. 1396, 
05/10/2022-meersoq 

3 Meeqqanut Ilinniartitaanermullu Ministereqarfik, Danmarkimi IT-
mut Ilinniarnermullu Aqutsisoqarfik (2022), www.uddannelsesstatistik.
dk. Ukiumi atuarfiusumi 2021/2022-mi atuartut 4-9 klassini atuartut 
peqqissusaannik nuna tamakkerlugu takussutissaq. Apeqqut akiuk: 
"Klassimi suut suliarineqassanersut pillugit illit atuaqatitillu aalajangee- 
qataasarpisi?". 

4 Hør godt efter! "Kortlægning af kommunal børneinddragelse (2021) 
- del 1”, Oxfordimit Misissuineq Danmarkimi Meeqqat pillugit Siunner-
suisoqatigiinnit inniminnerneqartoq, 2021 

Saqqummersitaq immikkoor-
tunut marlunnut avinneqar-
nikuuvoq: 

Periutsinik pioreersunik suliamik 

ilisimasallit isummersornerat misissui-

nerallu.

Periutsinik ineriartortitsinissamut  

 sakkunik katersineq.

1

2

Saqqummersitaq qanoq atorneqassava? 
Saqqummersitaq immikkoortunut marlunnut avinne-

qarnikuuvoq. 

Immikkoortoq siulleq pingaarnertut suliamut ilisi-

masalittut imminut qiviarnissamut peqataasitseriaat-

sillu pioreersut ilinniarnissaannut sakkunik tunniussi-

voq. 

Immikkoortup aappaa periutsinik ineriartortitsinis-

samut sakkunik imaqarpoq. Sakkut ataasiakkaarlugit 

atorneqarsinnaapput. Taamaattumik saqqummersitaq 

misissorsinnaavat namminerlu misigisaqarfigalugu. 

Sakkuni tamani kikkut siunnerfiunersut piffissarlu 

atorneqartussaq takuneqarsinnaapput. 

Sakkut ilaat illit suleriaasinnut toqqaannartumik 

tulluanngitsut misigisimasinnaavutit. Taamaassappat 

qanoq ingerlanissaa eqqarsaatersuutigisinnaavat - 

assersuutigalugu suleqatigiinni - sakkut pissutsinut 

atuarfimmilu siunnerfiusunut qanoq naleqqussarne-

qarsinnaanersut eqqartorsinnaavarsi. Atuarfimmi 

tunngavissani naleqqussarneqarsinnaasunik peqarner-

soq aamma eqqarsaatersuutigisinnaavasi.

Eqqarsaatigisassat arlaliupput (inatsisit, atuartut 

suiaassusaat, ukiut, inooqataanikkut tunuliaqutit 

perorsimassuserlu, sammisap ajornakusuussusaa, il.il.) 

atuartut qanoq oqaaseqarsinnaatiginerannut tamatu-

malu qanoq anguneqarsinnaaneranut sunniuteqartar-

tut. Sakkut sapinngisamik tigussaasut atornissaannillu 

ajornanngitsut ataatsimut katinnissaat anguniarneqar-

simavoq. Sakkut Nunani Avannarlerni tamani atorne-

qarsinnaanissaat neriuutigaarput - soorunami najukka-

ni pissutsit eqqarsaatigalugit. 

Saqqummersitami uani sakkut amerlasuut 
atuartuutissi ilissilu iluaqutigilluinnassagisi 
neriuppugut.

Sulilluarina!

Periutsinik sakkunillu katersat uku Nunat 

Avannarliit Siunnersuisoqatigiivini Danmarkip 

siulittaasuunerminut atatillugu suliniutaata 

ilaattut Styrelsen for Undervisning og Kvalitet

 katiterneqarsimapput. 

Saqqummersitaq Danskisut, Svenskisut, 

Norskisut, Finskisut, Islandskisut, Kalaallisut 

Savalimmiusullu saqqummersinneqarnikuuvoq.

1.
  
Periutsinik pioreersunik suliamik ilisimasallit 
isummersornerat misissuinerallu

1.a. Siulequt

Saqqummersitami immikkoortumi siullermi arlalin-

nik titartagaqarpoq ilinniuteqarlunilu, taakkua atu-

artut ilinniartitsitsinermi atuarfimmullu ataatsimut 

isigalugu aalajangeeqataasinnaanerannut tunngatil-

lugu periutsinik pioreersunik isummersornissamut 

misissuinissamullu atorneqarsinnaasunik imaqarput. 

Atuartut peqataanerulersinnissaanut tunngatillugu 

ineriartortitassaasinnaasut suussusersinissaannut 

sakkut iluaqutaajumaarneri siunertaavoq. 

Suliamik ilisimasallit atuartut aalajangeeqataanis-

saannut sunniuteqaqataanissaannullu tunngatil-

lugu eqqummaarinninnissaat anguniarlugu sakkut 

immikkut atorneqarsinnaapput. Aamma atuartut 

aalajangeeqataanerulersinnissaannik atuarfiup 

sulissuteqarneranik annertunerusumik allannguinis-

samut ataatsimut atorneqarsinnaapput. 

Siullertut sakkut tamaasa ataasiakkaarlugit misissorsin-

naavatit. Immikkoortumi matumani Peqataasitsinermut 

Majuartarfiit, sakku takussutissartalik atuartut qanoq 

annertutigisumik peqataanerannik eqqartuinermi er-

sersitsinermilu atorneqarsinnaasoq. Sakkup Tillernermik 

Uuttortaaneq malitsigaa, taanna peqataasitsisarnermut 

tunngatillugu ilinniartitsisut atuarfiillu ataasiakkaat 

maannakkut periusaannik misissuineruvoq. Sakku 

Sunniuteqarsinnaaneq Piviusoq atorlugu piviusumik 

sunniuteqarsinnaanermik pilersitsinermik iluatsitsinerit 

unammilligassartaalu pillugit eqqartuinerit annertusar-

sinnaavat. Kiisalu immikkoortoq kingulleq ilitsersuum-

mik tulleriiaarnilimmik imaqarpoq, periusaareersunik 

itinerusumik misissuisinnaasitsisoq.



1.b. Peqataajartuaarsitsineq

Sakku Roger Hartip Peqataasarnermut Majuartarfiinik 

ineriartortitseqqiineruvoq, taanna KOSMOS-ip Danmar-

kimi Meeqqanut Ilinniartitsinermullu Ministereqarfianut 

ineriartortinneqarsimavoq. Qupperneq 2-mi paasisaqar-

nerugit. 

Sakku atuartut qanoq peqataatinneqarsinnaanersut 

pillugit eqimattakkaarluni atuarfimmiluunniit suleqatit 

akornanni eqqartuinermi tunngavigineqarsinnaavoq. 

        Piffissaq: Atuartitsinerit marluk

Sakku pillugu
Peqataajartuaartitsineq arfineq-pingasunik alloriarfis-

saqarpoq, taakku atuartut ilinniartitsinermi qanoq anner-

tutigisumik peqataatinneqarsinnaanerannik takutitsipput. 

Atuartut annertunerusumik annikinnerusumilluunniit 

peqataatinneqarsinnaapput, matumani suliniut sumin- 

ngaanneernersoq, peqataasitsinermut suna siunertarine-

qarnersoq minnerunngitsumillu atuartut peqataaniartut 

qanoq naatsorsuuteqarnersut apeqqutaallutik. Peqataa-  

sitsiniarnermi alloriarnerit qullerpaaniittut tamatigut 

naleqqutaanngillat ajornartarlutillu. Piviusumik peqataa- 

sitsiniaraanni pingaaruteqarpoq atuartut: 

• Ingerlarnganik/suliniummik siunertarineqartumik 

paasinninnissaat. 

• Kikkunnit peqataatikkumaneqarnerminnik aammalu 

sooq peqataatikkumaneqarnerminnik paasitinnissaat. 

• Suliassanik pingaarutilinnik naammassineqarsin-

naasunillu suliakkerneqarnissaat. 

Atuarfimmi pissutsit tamarmik eqqartorneqarsinnaaneq 

ajorput, inatsisitigummi najukkanilu piumasaqaateqarpoq 

malinneqartariaqartunik. Taamaakkaluartoq atuartut 

eqqartugassaqaraangat eqqartugassaqanngikkaangal-

luunniit aammalu suut tamatumunnga pissutaanersut 

pillugit minnerpaamik ilisimatinneqartariaqarput. 

Peqataajartuaarsitsinermik sakkumi atuartut peqataatin-

neqarnissaannut alloriarnerit assigiinngitsuusinnaaneri 

takutinneqarput. Peqataajartuaarsitsinermi tamatigut 

alloriartoqartillugu peqataanerulertoqartarpoq: 

Alloriarnerni siullerni (1-3) peqataasoqanngilaq. Allo-

riarnermi siullermi atuartoq kukkusumik paasitinne-

qarsimavoq. Alloriarnerup tulliani atuartoq paasitin

neqarsimanngilaq. Alloriarnerit pingajuanni atuartoq 

paasitinneqarsimavoq pissutsinullu nassuiaataasut 

ilisimallugit kisiannili aalajangeeqataasimanani minneru-

sumilluunniit aalajangeeqataasimalluni. 

Alloriarnerit sisamaanni tallimaannilu, ilaannakortumik 

peqataasoqarpoq, matumani atuartoq eqqartuinissamik, 

tunngavilersuinissamik isumassarsianillu tunniussinissa-

mik periarfissinneqarpoq, ilinniartitsisup/atuartitsisup 

alloriarnermi 5-imi aalajangigaanut annertunerusumik 

sunneeqataasinnaalersinneqarluni. 

Allorarnerit arfernanni arfineq-pingajuanni, atuartoq 

aalajangiinernut aalajangersimasunillu aalajangiinernut 

annertuumik peqataatinneqarpoq. Matumani iliuuseqarsin-

naanissamut piginnaanngorsaanissamut periarfissaqaler-

poq. Alloriarnerit arfineq-aappaanni atuartoq nammineer-

luni eqqartuisarpoq, aalajangiisarpoq iliuuseqartarlunilu, 

alloriarnerilli arfineq-pingajuanni ilinniartitsisoq naligisa-

tut aalajangeeqataasinneqarluni. 

Qanoq
Peqataasitsinermut Majuartarfik plaktinngorlugu anisin-

neqarsinnaavoq nivinngarlugulu. 

Peqataasitsinermut Majuartarfik ataatsimut oqaaseqaler-

nissamut atuartunillu peqataasitsinermut tunngatillugu 

paasinninnissamut iluaqutaasinnaavoq kiisalu atuarfimmi 

ilisimaarinnittumik aaqqissuussaasumillu atuartunik peqa-

taalersitsinissamut tapersersuisinnaalluni. 

Peqataasitsinermut Majuartarfik eqimattanngorluni, 

assersuutigalugu ullumikkut atuarfinni atuartitsinermut 

ataatsimut isigalugu sunniutigisartaannik eqqartuinermut 

aallartiffittut atoruk. Eqqarsaatigiuk qanoq isikkoqassagalu-

arnersoq atuartut annertunerusumik sunniuteqartarpata. 

Aamma Peqataasitsinermut Majuar-

tarfik saqqummersitamilu sakkut allat 

arlallit ataatsikkut atorsinnaavatit. 

Assersuutigalugu 1.c.-mut, 1.d.-mut 

aamma 1.e.-mut tunngatillugu, matu-

mani maannakkut periaatsit qanoq 

innersoq paasiniarlugu. Imaluunniit 

Peqataasitsinermut Majuartarfik 

periaatsimik allannguinissamik 

eqqartuinerni pilersaarusiornernilu 

tunngavigisinnaavat (assersuutigalugu 

2.c.-mi aamma 2.d.-mi).

Quppernerup tulliani tummeqqat takukkit

... Saqqummersitap “Atuartut aalajangeeqataasinnaanerat” ilaa

10

Imm. 

Atuartunik peqataasitsineq
6-8 / Annertuumik peqataasitsineq
8: Atuartup aallarniinera, ilinniartitsisoq/ atu-
artitsisoq atuartullu peqatigalugit ataatsimut 
aalajangiinerit 
Atuartut aallarniisarput, suliniutinik aallartitsisarput aammalu 

ilinniartitsisunik/atuartitsisunik peqataaqqusisarlutik.

7: Atuartup aallarniinera aamma atuartup/atuar-
tut aalajangiineri 
Atuartoq/atuartut aallarniisarput, ilinniartitsinermilu/suliniummi 

aalajangiisinnaassuseqarlutik: ilinniartitsisoq/atuartitsisoq saaffi-

gineqariaannaalluni. 

6: Ilinniartitsisup/atuartitsisup aallarniinera, 
ilinniartitsisoq/atuartitsisoq aamma atuartoq/
atuartut peqatigalugit ataatsimut aalajangiinerit 
Ilinniartitsisoq/atuartitsisoq aallarniisarpoq, kisianni atuartoq/

atuartut aalajangiiniarnerni tamani peqataasarput ikiuuttarlutillu.

4-5 / Ilaannakortumik peqataasitsineq
5: Isumasiuineq paasititsisarnerlu
Ilinniartitsineq/suliniut ilinniartitsisumit/atuartitsisumit ilusi-

lersorneqarlunilu ingerlanneqartarpoq, atuartorli/atuartulli 

isumasiorneqartarput, pisup ingerlarnganik tamakkiisumik 

ilisimatinneqartarput isumaallu pingaartinneqarlutik.

4: Taasisarneq paasititsisarnerlu
Ilinniartitsisup/atuartitsisup atuartoq/atuartut pisumut aalaja- 

ngersimasumut suleqataanissaannut qaaqqusarpai, sooq suullu 

tunngavigineqarnersut pillugit paasititsisarpoq, kingornalu 

atuartoq/atuartut peqataarusunnerlutik namminneq aalajanger-

tarlugu. 

1-3 / Peqataasitsinnginneq
3: Takussutissaannartut peqataasitsineq
Atuartoq/atuartitut sammisamut aalajangersimasumut isuma-

siorneqartarput. Isummaminnik oqaaseqarnissamut periarfis-

saqanngillat annikitsuinnarmilluunniit periarfissaqarlutik. 

2: Kusassaaneq
Atuartoq/atuartut peqataasarput suulli pineqarneranik paasisi-

masaqanngillat.

1: Uukapaatitsineq
Atuartoq/atuartut ilinniartitsisup oqaatigisaattut piumasaallu 

malillugit iliortarput. Imaluunniit ilinniartitsisoq/atuartitsisoq 

atuartumut aperisarpoq oqaatigisaatalu ilaannik atuigaluarluni 

atuartup sunneeqataaneranik utertitsiviginninneq ajorluni. 

 Annertuumik 
peqataasitsineq

 Ilaannakortumik 
peqataasitsineq

Peqataasi
tsinnginneq

Imm. 
1

1.c. Ulluinnarni oqartussaaqataanerup  
  uuttortarneqarnera

Sakku una Danmarkimi Ilinniartitsinermut Pitsaassut-
simullu Aqutsisoqarfimmit suliarineqarpoq.Qupperneq 

2-mi paasisaqarnerugit.

Sakku atuarfimmi klassip iluani avataanilu tamat 

oqartussaaqataanerat qanoq sulissutigineqartarnersoq 

pillugu eqqartuinermi suleqatigiinni atuarfimmiluunniit 

sulisut akornanni atorneqarsinnaavoq. 

   Piffissaq: Atuartitsinerit marluk  

Ulluinnari oqartussaaqataanermik uuttortaaneq 

ilinnut, ilinniartitsisumut aqutsisunullu naatsorsuus-

saavoq, sakku atorlugu atuartunik perorsaasutut 

sulinivit suullu ineriartortittariaqarnerisa misissornis-

saannut atugassiaavoq – Oqartussaaqataaneq eqeer-

simaartumillu innuttaasooqataaneq pillugu imminut 

ataatsimullu siammasinnerusumik isummersornermut 

atorneqarsinnaavoq.  

Sakkuni allani atuartut aalajangeeqataasinnaanissaat 

isiginiarneqarpoq, uanili sakkumi oqartussaaqataaner-

mut atuarfiup ataatsimut isigalugu sulissuteqarnera 

pillugu klassimi klassillu avataani imminut isummersor-

sinnaaneq qitiutinneqarpoq. 

Ulluinnarni oqartussaaqataanerup uuttortarneranit 

inernerit tunngavigalugit atuartup aalajangeeqataasin-

naanerulersinnissaanut atuartitsissutillu imarisaanut 

sunneeqataasinnaanerunissaanut periutsit aalajanger-

simasut isumassarsiorfigineqarsinnaapput.  

Tillernermik uuttortaaneq atuartup nammineerluni 

peqataaneranut malitseqartitsinermi uteqqinneqar-

sinnaavoq tassuunakkullu nammineerluni peqataanera 

periutsinnut qanoq ineriartortitsisimaneranut paasis-

sutissiilluni.

ILITSERSUUT 

Sakku pillugu

Sakku oqaaseqaatinik 24-nik imaqarpoq, ilinniartitsisoq taakkununnga imminut atassusersinnaassaaq nali-

lersorsinnaassallugillu. Ataatsimut isigalugu inernera tassaavoq Ulluinnarni oqartussaaqataanerup annertus-

susaa. Taamaattumik sakku marlunnik siunertaqarpoq: 

1. aqutsisut ilinniartitsisullu akornanni suliamut atatillugu isummersinnaalernissaq 

2. atuartut tamarmik eqeersimaartumik innuttaasooqataanerannik isorniartumillu eqqarsarsinnaassu- 

saannik sukkut pitsanngorsaanissap naleqquttuuneranik aqutsisunut paasissutissiinissaq 

Sakkup pitsaaqutaasa ilagaat, aqutsisut ilinniartitsisullu suliamut atatillugu atuartunik perorsaanermik suli-

nerminni oqartussaaqataanerup annertussusaanut ersersitsisinnaanera. Soorluttaaq sakku ilissi najukkas-

sinni atuarfimmi ulluinnarni oqartussaaqataanermut qanoq paasinninnersi qanorlu oqartussaaqataanerup 

sulissutigisarnerissi pillugit eqqartuinissamut siuarsaasarluni. Tamanna ilinniarfimmi ulluinnarni oqartus-

saaqataanerup atuartullu akornanni eqeersimaartumik innuttaasooqataanissap pitsanngorsaasussamik ineri-

artortitsinissamik allannguiartuaarnissamillu aallartitsinissaq siunertaralugu ilinniartitsisunut aqutsisunullu 

kajumissaarinermik nassataqarsinnaavoq. 

Ulluinnarni oqartussaaqataanerup uuttortarnissaanut immersugassap immersornerata kisimiitinnginnissaa 

pingaaruteqarpoq; oqaloqatigiinnermik eqqartuinermillu malitseqartariaqarpoq (immikkoortut pingajut 

takuuk). Ilinniartitsisut ataatsimut isummersuutigisaat eqqartugaallu skemami oqaatigineqartunit aallaavillit 

atorlugit, atuartut klassimi, sannavimmi atuarfiullu sammisaqartitsinerini allani/neqeroorutaani ulluinnarni 

oqartussaaqataanerup atuartullu klassimi eqeersimaartumik innuttaasooqataanissaasa sulissutigineqarnerat 

pitsanngorsarneqartarput.         Nangissaaq

Imm. 
1

Quppernerup siuliata nanginnera

Imaasiussaatit: 

Immikkoortoq 1: Ulluinnarni oqartussaaqataanerup uuttortarneqarnera sulisut ullormut ataatsimiinneranni 

oqaluuserisassanngortiguk (45 min. miss.). Ulluinnarni oqartussaaqataanerup uuttortarneqarneranut immersu-

gassaq sulisunut tamanut immersugassanngorlugu anisiguk. 

Immikkoortoq 2: Sulisut tamaasa, (aqutsisut ilanngullugit) tamarmik immikkut immersuitikkit pointillu katillu-

git (10 min). 

Immikkoortoq 3: Sungiusaat Open Space atorlugu inernerit ataasiakkaat malitseqartikkit (25 min.):

A. Natermiittut peersigit inillu teqeqquinut pingasunut pappiliat pingasut nivinngarlugit. Pappiliami allassi-

massapput “isumaqataanngilanga”, “isumaqataanangalu isumaqataavunga” aamma “isumaqataavunga”. 

B. Aqutsisut apeqqutinit oqaaseqaatinik arlalinnik toqqaassapput. Aqutsisunut sinniisoq oqallinnermi 

aqutsisuussaaq oqaaseqaatillu ataasiakkaarlugit atuartassallugit. 

C. Sulisut oqaaseqaammut qanoq naliliinertik naapertorlugu teqeqqut pingasuusut ilaannukartassapput. 

D. Sulisut inissereerpata oqallinnermi aqutsisup nassuiaaqqussavai sooq teqeqqumut inissiffimminnukarsi-

manersut. 

E. Sulisut imminnut tusarnaarnerminni ‘isikkaminnik toqqaasinnaapput’; sulisut tamarmik immikkut isum-

matik allanngortissinnaavaat “teqeqqumullu” allamut nuullutik. 

Immikkoortoq 4: Aqutsisunut sinniisoq/oqallinnermik aqutsisoq sungiusarnermi pissarsiat suullu misissorlu-

arneqartariaqartut eqikkarlugit saqqummiutissavai (10 min.). 

Immikkoortoq 5: Aqutsisut skemanut immikkut akissutit katersussavaat, taamaalillutik paasissutissanik 

aaqqissugaasumik suliaqassapput ulluinnarnilu oqartussaaqataaneq malitseqartitsiffigalugu, matumani 

atuartut eqeersimaartumik innuttaasooqataanissaannut ilinniarfiullu oqartussaaqataanermut kulturianik 

siunissami qanoq perorsaasoqassaneranut sammiviliinissaq siunertaralugu.

Ulluinnarni oqartussaaqataanerup uuttortarnissaanut immersugassaq
Immersugassami ataaniittumi oqaatigineqartunut tamanut “isumaqataanngilanga”, “isumaqataanangalu isu-

maqataavunga” imaluunniit “isumaqataavunga” atorlugit naliliissaatit. Suliffiit tunngavigalugu naliliissaatit. 

Oqaatigineqartut arlallit marlunnik isumaqarput. Atuarfinni illillu nammineq ilinniartitseriaatsinnut ulluin-

narnilu oqartussaaqataanermut isummersornissannut oqaasertalerneqarnikuupput. Ulluinnarni ilinniartit-

sinermi oqartussaaqataaneq atuarfimmilu sammisassat/neqeroorutit allat nalorninartorpassuaqartarput 

assigiinngitsunillu sammiveqartarlutik, ilinniartitsisut aqutsisullu isummerfigisariaqartagaannik. Taamaattu-

mik oqaatigineqartut pillugit suleqammik kingorna oqaloqateqarnissaq iluaqutaasinnaavoq. 

Immersugassap tulleriiaarneri malillugit immersornissaa pingaaruteqarpoq. 

Immersugassaq immersoruk ilinniarfinnilu ulluinnarni oqartussaaqataaneq uuttortarlugu. 

Imm. 
1

Suliamut atatillugu naliliinerit tunngavigalugu, oqaatigineqartunut tullinnguuttunut qanoq 
isumaqataatigaat:

1. Atuartut klassimi sullivimmilu qanoq imminut pissusilersorfigissaner-
sugut pillugu aalajangeeqataasassapput. 

            Isumaqataannginneruvunga

            Isumaqataalaarpunga

            Isumaqataaneruvunga

2. Pingaaruteqarpoq qanoq pisoqarnerani atuartut isumaqataanerminni 
aammalu isumaqataannginnerminni naapissinnaanerat.

            Isumaqataannginneruvunga

            Isumaqataalaarpunga

            Isumaqataaneruvunga

3. Akulikitsumik atuartitakka eqimattakkuutaani suliaqarnermi  
suleqatiginikuunngisatik suleqatigisassagaat kajumissaartarpakka.

            Isumaqataannginneruvunga

            Isumaqataalaarpunga

            Isumaqataaneruvunga

4. Atuartitakka imminnut innimigisassasut aammalu klassimi atuaqatigiit 
tamarmik inoqatigiinnut aaqqissuussami peqataasassasut  
kajumissaartarpakka.

            Isumaqataannginneruvunga

            Isumaqataalaarpunga

            Isumaqataaneruvunga

5. Arlaat nutaartaqanngitsumik imaluunniit akerliusumik allat pillugit 
oqaaseqarluni iliuuseqaraangat, suna tunuliaqutaanersoq  
misissortarpara.

            Isumaqataannginneruvunga

            Isumaqataalaarpunga

            Isumaqataaneruvunga

6. Atuartitsinerup nalaani akissutit tupaallannartut allaanerusullu  
atuartitsillunga apeqqutigisanniit akissutigineqaraangata  
soqutiginninnermik takutitsisarpunga.

            Isumaqataannginneruvunga

            Isumaqataalaarpunga

            Isumaqataaneruvunga

7. Ullormi tassani peqqutit isummamut akerleriiffiusut atuartitsinerup 
nalaani oqallisigitittarpakka.

            Isumaqataannginneruvunga

            Isumaqataalaarpunga

            Isumaqataaneruvunga

8. Ilinniartitsisutut akisussaaffigaara ilinniartitama oqartussaaqataaner-
mik pisinnaatitaaffeqartut periarfissaqartullu erseqqissassallugit.

            Isumaqataannginneruvunga

            Isumaqataalaarpunga

            Isumaqataaneruvunga

9. Eqqarsaatigisorujuusarpara, qaqugukkut qanorlu atuartut assigiinngit-
sumik iliuuseqarfigisassanerannik.

            Isumaqataannginneruvunga

            Isumaqataalaarpunga

            Isumaqataaneruvunga

10. Ilisimavara upperisaqatigiinnut, isummanut, kinaassutsinullu sin-
niisutut atuartut ataasiakkaat tikkuartussanagit (piitsoq/muslimi/
eqqissiviitsoq).

            Isumaqataannginneruvunga

            Isumaqataalaarpunga

            Isumaqataaneruvunga

11. Ajornakusoortittarpara suleqatinnut, ulluinnarni sammisat misigissu-
silerinartut isummamullu akerleriiffiusut qanorililluta aqussinnaaneri-
nut oqaloqatigiissutiginissaannut.

            Isumaqataannginneruvunga

            Isumaqataalaarpunga

            Isumaqataaneruvunga

Imm. 
1

Oqaatigineqartut tullinnguuttut atuarfinnut/immikkoortortannut qanoq naleqqutsigippat?

20. Atuarfitsinni atuartut eqqunngitsuliorfigitillutik imaluunniit kinaassu-
sersiorfigitillutik misigigaangamik sumut saaffiginnissallutik qanorlu 
iliussallutik nalunngilaat.

            Isumaqataannginneruvunga

            Isumaqataalaarpunga

            Isumaqataaneruvunga

21. Atuarfitsinni atuartut nuannaartorineqarnerusut imaluunniit isu-
malluutissaqarluartut taakkuukkajunnerusarput atuartut siunnersu-
isoqatigiivinut qinigassanngortittartut.

            Isumaqataannginneruvunga

            Isumaqataalaarpunga

            Isumaqataaneruvunga

22. Immikkoortortatsinni ilinniartitsisut assigiinngisitaarput aammalu 
ukiut, suiaassuseq, kinguaassiutitigut inissisimaffik kulturillu akornan-
ni assigiinngitsunik katitigaapput.

            Isumaqataannginneruvunga

            Isumaqataalaarpunga

            Isumaqataaneruvunga

23. Inuiaqatigiinni peqatigiinnut atuartut peqataanissaannut piginnaa-  
saannik atuarfipput ineriartortitsisarpoq.

            Isumaqataannginneruvunga

            Isumaqataalaarpunga

        Isumaqataaneruvunga

24. Atuartut tamarmik inuttut ataasiakkaatut nammineersinnaaler-
sinnissaannut isornartorsiuisinnaalersinnissaannullu atuarfipput 
inerisaasuuvoq.

            Isumaqataannginneruvunga

            Isumaqataalaarpunga

            Isumaqataaneruvunga

Suliamut atatillugu naliliinerit tunngavigalugu, oqaatigineqartunut tullinnguuttunut qanoq 
isumaqataatigaat:

12. Atuartut tamarmik nammineq oqartussaaqataasutut misiginissaat 
qulakkeertarparput. 

            Isumaqataannginneruvunga

            Isumaqataalaarpunga

           Isumaqataaneruvunga

13. Ilinniartitseriaaserput atuarfimmilu piorsarsimassuserput atuartut 
eqeersimaartumik peqataanissaannut aalajangeeqataasinnaanissaan-
nullu periarfissamik tunisisarput.

            Isumaqataannginneruvunga

            Isumaqataalaarpunga

            Isumaqataaneruvunga

14. Atuartut tamarmik inooqatigiinnut aaqqissuussani peqataanissaannut 
tikilluaqqusaapput, kisianni suiaassuseq, upperisaq imaluunniit kingu-
aassiuutinut tunngasut eqqarsaatigisanngilagut.

            Isumaqataannginneruvunga

            Isumaqataalaarpunga

            Isumaqataaneruvunga

15. Ulluinnarni tamat oqartussaanerat aammalu assuarliinermi eqqarsar-
tariaaseq atuartitsinerup nalaani qanoq isilluta sulissutigissanerlutigu 
oqaluuserikkajuttarpagut.

            Isumaqataannginneruvunga

            Isumaqataalaarpunga

            Isumaqataaneruvunga

16. Atuartut inuiaqatigiitsinnut soqutiginninnerulernissaat peqtaa- 
nerulernissaallu siunertaralugu atuarfitta najukkami ingerlatallit 
taamatullu suliffeqarfiit annertuut suleqatigisarpai.

            Isumaqataannginneruvunga

            Isumaqataalaarpunga

            Isumaqataaneruvunga

17. Atuartoq nammineersinnaanngikkaangat, angajoqqaat ulluinnarni 
ajornartorsiummut tapersiisassasut piumaffigisarpagut.

            Isumaqataannginneruvunga

            Isumaqataalaarpunga

            Isumaqataaneruvunga

18. Nakkarsaanerit, kannguttaatsuliornerit kinaassusersiornerilluunniit 
iliuuseqarfiginissaannut erseqqissumik periusissiaqarpugut.

            Isumaqataannginneruvunga

            Isumaqataalaarpunga

            Isumaqataaneruvunga

Pointilersuut

Oqaatigisat Isumaqataannginneruvunga Isumaqataalaarpunga Isumaqataaneruvunga Pointit

Oqaatigisaq 1 0 1 2 

Oqaatigisaq 2 0 1 2 

Oqaatigisaq 3 0 1 2 

Oqaatigisaq 4 0 1 2 

Oqaatigisaq 5 0 1 2 

Oqaatigisaq 6  0 1 2 

Oqaatigisaq 7 0 1 2 

Oqaatigisaq 8 0 1 2 

Oqaatigisaq 9 0 1 2 

Oqaatigisaq 10 0 1 2 

Oqaatigisaq 11 2 1 0 

Oqaatigisaq 12 0 1 2 

Oqaatigisaq 13 0 1 2 

Oqaatigisaq 14 2 1 0 

Oqaatigisaq 15 0 1 2 

Oqaatigisaq 16 0 1 2 

Oqaatigisaq 17 0 1 2 

Oqaatigisaq 18 0 1 2 

Oqaatigisaq 19 2 1 0 

Oqaatigisaq 20 0 1 2 

Oqaatigisaq 21 2 1 0 

Oqaatigisaq 22 0 1 2 

Oqaatigisaq 23 0 1 2 

Oqaatigisaq 24 0 1 2 

Katillugit

Nalilersuineq 
0-16 pointit: Atuartut akornanni eqeersimaartumik innuttaasooqataanerulernissamik perorsaalluni sulinermut 

suliamut ilisimasalittut annikitsumik eqqumaffiginninneq. 

Suliamut ilisimasanik piginnaanngorsarnissaq atuarfimmilu ilinniartitsinerni sammisanilu allani ulluinnarni oqartus-

saaqataanermik perorsaalluni sulinerup ineriartortinnera kiisalu atuartut eqeersimaartumik innuttaasooqataanis-

saannik suliaqarnissaq, nammineq suleriaasissi misissorluarneratigut aallartilluarneqarsinnaapput. 

17-32 pointit: Atuartut akornanni eqeersimaartumik innuttaasooqataanerulernissamik perorsaalluni sulinermut 

suliamut ilisimasalittut naammannartumik eqqumaffiginninneq. 

33-48 pointit: Atuartut akornanni eqeersimaartumik innuttaasooqataanerulernissamik perorsaalluni sulinermut 

suliamut ilisimasalittut annertuumik eqqumaffiginninneq.

1.d. Sunniuteqarneq piviusoq

Sakku una Amondo-mit suliarineqarpoq. Qupperneq 

2-mi paasisaqarnerugit.

Sakku atuartut maannakkorpiaq peqataaneri pillugit 

ataatsimut ersersitsiniarnermut, aammali atuartut an-

nertunerusumik qanoq peqataatinneqarsinnaanersut 

pillugit imminut qiviarnermut atorneqarsinnaavoq. 

   Piffissaq: Atuartitsineq ataaseq

Suleqatigiittut isummersornissamut 
sungiusaat
Sunniuteqarneq piviusoq
Sungiusaat una sumut tunngava? Ilissi suleqatigiittut 

qaqugukkut atuartunik piviusumik sunniuteqartitsis-

arnersi qaqugukkullu tamatuma unamminarneranik 

misigisimasarnersi pillugit isummersornissarsi  

siunertaavoq.

Imaasiussaasi: Suleqatigiinni tamani peqataasunut ta-

manut una anillatsissiuk. Tamatuma kingorna peqataasut 

tamarmik apeqqutit tullinnguuttut eqqarsaatigissavaat:

• Atuartut sumi piviusumik sunniuteqartittarpakka?

• Atuartut qaqugukkut aalajangersimasumik 

piumasaqartilerniarlugit salloqittassavakka uu-

pakaatissavakkaluunniit?

• Atuartut sumi peqataatinnerusinnaavakka?

• Atuartut sunut sunneeqataatinnerusinnaavakka?

Suleqatigiit iluanni suut imminut qiviarnermit suut 

ingerlateqqikkusunnerlugit eqqartorsigit.

Oqaatsit pingaarnerit

Suleqatigiinni ataatsimut eqqartukkasi allassigit:

Imm. 
1



1.e. Atuartut peqataanissamut  
 sunneeqataanissamullu periarfissaannik misissuineq

Sakku una Skolverket-imit suliarineqarpoq. Qupperneq 

2-mi paasisaqarnerugit.

Sakku sulisut atuartunik peqataasitsinermut maan-

nakkut periuserisaannik misissuinermut tunngavi-

liisinnaavoq. Misissuineq piffisami sivisulaartumi 

ingerlanissaa siunertaavoq. Taamaalilluni mississuineq 

saqqummersitami imminut qiviarnissamut sungiusaati-

nut allanut itinerusumik ilapittuutaasinnaavoq. 

   Piffissaq: Atuartitsinerit minnerpaamik qulit

QANOQ 

A. Pilersaarusiorneq piareersarnerlu

Ilinniartitsininni atuartut peqataanissamut sunneeqataanissamullu periarfissaasa misissornissaat pilersaarusi-

oruk. Sammisami illit ilinniartitsisutut qaqugukkut, sumi, qanoq sunalu siunertaralugu atuartut peqataanissaan-

nut periarfissinneqartarnersut pillugit paasitinnissaat siunertaavoq. Atuartut qanoq peqataasarnersut taman-

nalu anguniarlugu illit nammineq iliuuserisartakkatit pillugit imminut isummernissamik misissuinermik manna 

ilaqarpoq.

Suleqatigiinni qaqugukkut misissuineq ingerlanneqassanersoq kiisalu qanoq naammassineqassanersoq allagann-

gorneqassanersorlu pillugit pilersaarusioritsi. Misissuinerup sivisussusaa paasissutissanik katersinissamut pisa-

riaqartinneqartutut isumaqarfigisattut sivisussuseqarsinnaavoq, sivisunerpaamillu ulloq ataaseq atorneqassaaq.

Misissuinermi tullinnguuttut sammineqartariaqarput:

• Atuartut ilinniartitsininnut peqataanissamut sunneeqataanissamullu qaqugukkut periarfissinneqartarpat?

• Atuartut ilinniartitsininnut peqataanissamut sunneeqataanissamullu suminngaanniit periarfissinneqar-

tarpat?

• Atuartut ilinniartitsininnut peqataanissamut sunneeqataanissamullu qanoq periarfissinneqartarpat 

(qanorluperiarfissaq tigusarpaat?)

• Atuartut ilinniartitsininnut peqataanissamut sunneeqataanissamullu periarfissinneqartarnerannut suut 

siunertaappat? 

B.  Sammisap naammassineqarnera

Misissuineq A-mi ataatsimut pilersaarusiarsi naammassisiuk. Tamatuma kingorna misissuinermit inernerit 

sammiviit sisamat tunngavigalugit sanilliussigit: qaqugukkut, suminngaanniit, qanoq sunalu siunertaralugu 

atuartut ilinniartitsininnut peqataasinnaappat sunneeqataasinnaallutillu. Naggasiutigalugu qanoq isikkoqar-

nersoq immersukkanilu periarfissat amigaatillu suut takunerlugit aammalu ilinniartitsininnut atuartut qanoq 

peqataasinnaanerannut sunneeqataasinnaanerannullu tunngasut isummersorfigikkit. Allattuigit allattukka-

tillu C-mi toqqammavigalugit.

C. Ataatsimut malitseqartitsineq eqqartuinerlu

B-mi tamassi immikkut isummersornisi allattukkasilu tunngavigalugit malitseqartitsissaasi, tassani misis-

suinissinnit inernerit eqqartussavasi. Sammiviit sisamat ataasiakkaarlugit qanoq pissarsiaqarfiginerlugit 

eqqartorsigit. Naggasiutigalugu suut ineriartortitassatut nalilikkasi qanorlu sulissutigeqqissinnaanerlugit 

eqqartorsigit.

... Saqqummersitap “Atuartut aalajangeeqataasinnaanerat” ilaa

2.  
 

 Suleriaatsip ineriartortinnissaanut sakkut

2.a. Siulequt

Immikkoortup aappaa atuartup sunneeqataaneruler-

nissaanut peqataanerulernissaanullu suleriaatsivit 

ineriartortinnissaanut sungiusaatinik arlalinnik 

aalajangersimasunik imaqarpoq. Sakkumi ataatsimut 

takussutissamik, ilinniartitsinermi atuarfimmilu ataat-

simut isigalugu atuartup sunneeqataanerulernissaanut 

periarfissanik assigiinngitsunik assersuutinik suliaqar-

toqarsimavoq, sakku 2b takuuk. Ataatsimut takus-

sutissaq peqataanerup annertusarnissaanut atatillugu 

suliniutinik assigiinngitsunik pilersaarusiornermut 

atatillugu isumassarsiorfittut atorneqarsinnaavoq. 

Immikkoortup aappaa peqataasitsiniarnermut tunn-

gatillugu imminut qiviarnissamut pilersaarusiornis-

samullu sakkunik imaqarpoq – tassunga ilanngullugit 

atuartunik peqataasitsinermut nammineq eqqaama- 

sassanik ilasinnaasaq. Naggasiutigalugu, peqataasi-  

tsineq aalajangeeqataasinnaa-nerlu qitiutillugit ilinni-

artitsinerup ingerlanneqarnerata nalilersornissaanut 

periutsinik immikkoortup aappaa imaqarpoq. 

Atuartut peqataanissaannik sunniuteqarnissaannillu 

pitsanngorsaanissamik ukkataqaraangassi tamanna 

atuarfimmi ineriartortitsisumik suliniuteqarnernut 

allanut sanilliunneqarsinnaavoq. Tassa imaappoq 

suliniutit aallartinniakkasi atuarfimmi ingerlatsinermut 

allannguinissamut iluaqutaanissaat qulakkeerniarussi-

uk aqutsisuninngaanniit patajaatsumik ingerlaavartu-

millu qitiutitsinissaq pingaaruteqarpoq. Taamaammat 

sakkugineqartumi aalajangeqataanissamut sunniute-

qarnissamullu suliniutinik kiisalu ilissi ingerlaavartumik 

ataatsimut isiginninnissassinnik suliniutinillu attassi-

nissassinnik eqqarsaatigeqqissaagassanik apeqquter-

paaloqarpoq.   



2.b. Takussutissiaq – Atuarfimmi atuartut peqata  
  anerulernissaannut periarfissat

Sakku Styrelsen for Undervisning og Kvalitet ineriar-

tortinneqarpoq. Qupperneq 2-mi paasisaqarnerugit.

Sakku una ataasiakkaarluni eqimattanngorluniluunniit 

imminut qiviarnermut atugassiaavoq. 

   Piffissaq: Atuartitsinerit marluk

Qanoq
Atuartut ilinniartinneqarnermut ataatsimullu isigalugu 

atuarfimmi peqataanerulernissaannut aqutissat assi-

giinngitsut takussutissami assersuusiarineqarput. Atuar-

tunik peqataasitsisarnermut periusisi siunissamiluunniit 

periusererusutasi pillugit nammineq eqimattanngor-

lusiluunniit isumaliutissinnut takussutissaq atorsiuk. 

Ataatsimut takussutissaq peqataanerup annertusarnis-

saanut atatillugu suliniutinik assigiinngitsunik pilersaaru-

siornermut atatillugu isumassarsiorfittut atorneqarsin-

naavoq. Allattorsimaffik tamakkiisuunngilaq namminerlu 

isumaliuutitit ilanngussinnaavatit.

... Saqqummersitap “Atuartut aalajangeeqataasinnaanerat” ilaa

Ilinniartitsinermi
Imarisat, atuartitsissutit 
aamma sammisassat
Atuartut ukunani peqataatinne-
qarsinnaapput:
• Ukiup pilersarusiornerani 

pisussanik assigiinngitsunik 
inissiineq.

• Ukiup ingerlanerani klassimi 
temanik sammisassanillu 
toqqaaneq.

• Allaaserisanik, itisiligassa-
nik, modelinik, titartakkanik, 
allaatigisanik, atuartunut 
nioqqutissianik, suliniutissa-
nik temanilluunniit, misilits-
innermi atorneqarsinnaasu-
nik siunnersuuteqarneq 
toqqaanerlu.

• Nipinik assilissanillu, misi-
leraanernik, nioqqutissianik 
ilinniartitsinerup naane-
rani siunnersuuteqarneq, 
inuiaqatigiinni isumaqati-
giissutinut, takusassarsior-
nermut il.il. siunnersuute-
qarneq.

• Sungiusaatinik suliassanillu 
suliaqarneq saqqummiinerlu 
(timersornermik sammi-  
saqarnermi qitinneq kissas-
sernerluunniit, kisitseriaatsi-
nik ilinniarneq, apeqqutinik 
nalorsitsaarutinik suliaqar-
neq il.il.).

• Ingerlarnganut anguniakkat 
aammalu sammisat, ilinniar-
titsissutit, suliassat periaat-
sillu akornanni ataqatigiissu-
seq takuniarlugu.

Periaatsit suleriaatsillu
• Atuartut suliassaq ata-

asiakkaarluni, ataatsimut, 
marlukkaarluni imaluunniit 
eqimattanngorluni suliari-
neqarnissaa sunniuteqarfigi-
sinnaavaat.

• Atuartut ingerlatassat 
aaqqis-suunnissaannut 
ikiuussinnaapput (asser-
suutigalugu suliniuteqar-
toqassanersoq imaluunniit 
sammisaq aallaavigalugu 
suliaqartoqassanersoq).

• Atuartut ilinniartitsiner-
mi “Brain-breaks”-inut 
aqutsisuusinnaapput 
sungiusaatillu namminneq 
aalajangersinnaallugit.

• Atuartut misissueqqissaar-
nermi periutsit, suliamut pe-
riutsit aamma sakkut sorliit 
ilinniartitsinermi atorneqar-
nissaannut sunniuteqaqata-
asinnaapput.

Atuartup inuttut, ilisima-
satigut inooqataanikkul-
lu ineriartornera 
• Atuartup ilinniartitsinermi 

siunissamullu ungasinneru-
sumut inuttut, ilisimasatigut 
inooqataanikkullu anguni-
agassanik aalajangeeqata-
anera.

• Anguniakkat pillugit atuar-
toq ilinniartitsisumik malit-
seqartitsilluni ingerlaavartu-
mik oqaloqatigineqarnera.

• Atuartoq assersuutigalugu 
aalajaalluni atuariartortar-
nissamut, akuersaarnermut, 
takutitsilluarnissamut, 
naammagittartuunissamut, 
pinertunissamut, il.il. periu-
sissiornermut peqataasin-
naavoq. 

• Atuartut ingerlaavartumik 
qanoq utertitsivigineqarnis-
sartik ilinniartinneqartarnis-
sartillu pillugit aalajangeeqa-
taasinnaapput. 

• Atuartut qanoq pitsaaner-
paamik ilikkariartorsin-
naanerannut tunngasut 
ilinniartitsinermut ilanngun-
neqartarnerannut tun- 
ngatillugu eqqartuinermut 
ilaatinneqarsinnaapput.

Imm.
2

Atuarfimmi ataatsimut isigalugu

Klassimi

Atuartut assersuutigalugu 

ukununnga sunniuteqarsinnaap-

put:

• Inuuniarnikkut peqqissutsik-

kullu suliniutit. 

• Klassip pequsersugaanera. 

• Klassimi malittarisassat 

naleqartitallu.

Angajoqqaat  
suleqataanerat

Atuarfiup atuartut ilaatigut ima-

tut peqataanerulersissinnaavai:

• Angajoqqaanik ataatsi-

meeqateqarnissat piler-

saarusiorneranni peqata-

atinnerat. 

• Angajoqqaanik ataatsi-

meeqateqarnermi ima-

risanut, sulianik saqqum-

miinernut il.il. atuartut 

ilassuteqarnerat. 

• Angerlarsimaffimmiit 

oqaloqateqannginnermi 

atuartut ataasiakkaarlugit 

piareersarluni oqaloqatigi-

neri.  

• Atuartut assersuutigalugu 

suliarisassanik suliarisi-

masanillu angerlarsimaf-

fimmut ingerlaavartumik 

eqikkaasarnerat.

Atuartut  
siunnersuisoqatigiivi

Atuartut ilaatigut ukununnga 

sunniuteqarsinnaapput:

• Inimut tunngasut. 

• Malittarisassat aamma 

atuarfimmi silamilu sammi- 

saqarfinnik atuisarneq. 

• Inooqatigiinnikkut aaqqis-

suussat sammisassallu. 

• Ilinniartitsinermi avatangii-

seq. 

• Atuarfimmut tunngavissat 

malittarisassallu.

Imm.
2



2.c. Atuartut peqataanerulersinnissaannut  
  ineriartortitsinermik sammisaqarneq

Sakku una Skolverket-imit suliarineqarpoq.  

Qupperneq 2-mi paasisaqarnerugit.

Sakku atuartunik peqataasitsisarnermut isumaliuter-

suutit iliuutsitut, misilerarneqarsinnaasutut kingornalu 

nalilersorneqarsinnaasutut piviusunngortinnissaannut 

atorneqarsinnaavoq.

   Piffissaq: Atuartitsinerit sisamat 

22

Imm. 
2

QANOQ

Siullermik periutsit atuartut peqataanissaannut sunniuteqarnissaannullu iluaqutaasinnaasorisatit suleqatitil-
lu sulissutigisasi ataatsimut takusassiarikkit. Pisariaqarpat sakkut allat immikkoortup aappaani saqqummiun-
neqartut isumassarsiorfigisinnaavatit. Assersuutigalugu sakku 2.b pillugu ataatsimut takussutissaq, atuartut 
ilinniartitsinermi ataatsimullu isigalugu atuarfimmi sunniuteqarnerulernissaannut periarfissanut assigiinngi- 
tsunut assersuutitalik takuuk.

Apeqqutit tullinnguuttut eqqarsaatigikkit: 
• Atuartut ilinniartitsinermi peqataatinneqartutut ilinniarnerminnullu sunneeqataasutut misigilersitsisu-

mik assigiinngitsutigut isummernissamut qanoq periarfissaqarpat?
• Ullumikkut ilinniartitsinermi atuartut sunut tunngatillugu toqqagassinneqartarpat? Toqqaasarnermut 

atatillugu suut unammilligassaappat? Suleqatigiillusi assersuutigalugu atuartut akornanni inuttut nali-
giinngitsutut inissisimasoqalernera atuartullu immikkut pisariaqartitsinerat qanoq sulissutigisinnaavisi-
uk?

• Suliassamut unammilligassat annertuut suuppat? Siuliani akissutit tunngavigalugit atuartut peqataanis-
samut sunniuteqarnissamullu pitsaanerusunik atugassaqalernissaannut suleqatigiittut suut allanngortis-
sinnaavisigit? 

Pilersaarusiorneq piareersarnerlu
Ilinniartitsinermi sammisassamik, atuartunik ilinniartitsinermi peqataanerulersitsisussamik pilersaarusiorit. 
Siuliani apeqqutinut akissutitit tunngavigalugit ilinniartitsinermi sammisassamik pilersaarusiorit.

Sammisamik naammassinninneq
Ilinniartitsinermi sammisaq ataatsimut pilersaarusiarisimasarsi ingerlassiuk. Ilinniartitsinermi kingunitsi- 
anngualuunniit allattuisinnaagussi pitsaassaqaaq. Suna iluatsinnersoq, suna iluatsinnginnersoq aammalu 
atuartup ilinniarneranut illillu ilinniartitsinernut tunngatillugu suut maluginiarsimanerlugit eqqumaffigikkit.

Ataatsimut malitseqartitsineq
Siuliani akissutitit ilinniartitsinermilu sammisaqartitsinermit allattukkatit tunngavigalugit ataatsimut malitse-
qartitsissaasi. Sammisap piviusunngortinnera qanoq iluatsinnersoq akornissinni nassuiarsiuk eqqartorlugulu.

Apeqqutit tullinnguuttut aallaavigisigit:
• Suna iluatsippa tamatumunngalu suna pissutaasinnaava?
• Suna iluatsinnginnerua tamatumunngalu suna pissutaasinnaava?
• Atuartut qitiutillugit periutsinik assigiinngitsunik suut pitsaaqutaappat ajoqutaappallu?
• Suut unammillernartissimavisigit?
• Misilittarsimasassinnit suut ilinniartitseqqilerussi qanoq atorsinnaavisigit?

Atuartut ilinniartitsinermi peqataanerulernissaannut sunniuteqarnerulernissaannullu periaatsit allat eqqar-
torsigit.



2.d. Atuartut peqataatinnissaannut ikkussortakkat

Sakku Danske Skoleelever-imit  Danmarkimi Meeqqanut 

Ilinniartitsinermullu Ministereqarfik suleqatigalugu sulia-

rineqarpoq. Qupperneq 2-mi paasisaqarnerugit. 

Sakku pilersaarusiornissamut atuartitsinermilluunniit 

nalilersuinissamut atorneqarsinnaavoq - taanna atuar-

tut peqatigalugit naammassineqarsinnaavoq. 

   Piffissaq: Atuartitsinerit marluk

Sakku pillugu
Ilinniartitsinermi ikussortakkat arfineqpingasuupput: 
Anguniagaq, imarisaa, tunngavik, ilusaa, suliaq, utertit-
siffigineqarneq, nalilersuineq, namminerlu immersugas-
saq. Ilinniartitsinermi ikkussortakkanik ilinniartitsinerup 
sunik imaqarneranik illillu atuartutut sunniuteqarfigisin-
naasannik takunninnissat siunertaavoq. Tamatuma sa-
niatigut ilinniartitsinermi ikkussortakkat ilinniartitsisut 
ilinniartitsinissaminnik aaqqissuussineranni pilersaaru-
siornermut sakkutut atorneqarsinnaapput. Ilinniartit-
sinermi ikkussortakkat takutippaat, ilinniartitsinermi 
immikkoortut imminnut atassuteqartut aammalu ilin-
niartitsinerup pilersaarusiornerani, ingerlanniarneranni 
nalilersorneranilu killissaqartoq periarfissaqartorlu. 

Ilinniartitsineq immikkut ittumik siunertaqarluni sam-

misassaq immikkut ittoq pillugu atuartut paasitinneqar-

nissaat siunertaavoq. Ilinniartitsineq allanngorartuuvoq 

aammalu sammisani assigiinngitsuni atuartup peqata-

anissaanut periarfissaqarnissaa pisariaqarpoq. Taamaat-

tumik ilinniartitsinermi ikkussortakkat ilinniartitsisup 

sammisanik anguniakkanillu nammineq ilinniartitseri-

aatsimigut isummersornerinut pingaaruteqartariaqar-

put.  

Qanoq
Ilinniartitsinermi sammisaqartitsinnginnermi ilinniar-

titsinermut ikkussortakkat ikkussorneqarsinnaapput. 

Matumani ilinniartitsinerup sortaani atuartut peqata-

atinneqarsinnaanersut nassuiaanermi atorneqassap-

put. Tamatuma saniatigut ilinniartitsinermi ikkussor-

takkat uunga naatsorsuutinik oqaloqatigiinnissamut 

aallartitsissutaasinnaapput: sooruna taakkorpiaat 

peqataasitsiffigineqarsinnaasut?

Ilinniartitsinermi ikkussortakkat kingumut qiviarner-

mut aamma atorneqarsinnaapput taamaalilluni ilinniar-

titsinermi ikkussortakkat sorliit atuartut peqataatinni-

arnerannut atorneqarsimanersut pillugit nalilersuilluni 

nassuiaasoqarsinnaassalluni.

Sooq
Sakku atorlugu ilinniartitsineq sunik imaqarnersoq 

ersersinneqassaaq. Tamanna ilinniartitsinerup qanoq 

aaqqissugaaneranut atuartullu qanoq annertutigisumik 

peqataatinneqarnersut pillugit paasinninnerulerner-

mik kinguneqarsinnaavoq. Tamanna tunngavigalugu 

ilinniartitsinermi ikkussortakkat oqartussaaqataatit-

silluni atuartut ilinniartitsisup ilinniartitsinissamut 

pilersaarusiortarneranut, ingerlatsisarneranut naliler-

suisarneranullu qaaqquneqassapput. 

Ilinniartitsissutissat ilinniartitsissutinilu suut peqa-

taaffigineqarsinnaanersut pillugit oqaloqatigiinneq 

tunngavigalugu, ilinniartitsinermi ikkussortakkat ilinni-

artitsineq pillugu ilinniartitsisup atuartullu suleqatigii-

lernissaannut iluaqutaassapput. 

Suna
Ilinniartitsinermi ikkussortakkat siammasipput sam-

misanillu amerlasuunik imaqarsinnaallutik. Matumani 

ikkussortakkat assigiinngitsut sukumiisumik nassui-

arneqarneri takusinnaavatit. 

Naggasiutigalugu, sakkumi 

ikkussortakkat anillatsissin-

naasatit namminerlu atuartul-

luunniit peqatigalugit im-

mersorsinnaasatit matumani 

nassaarisinnaavatit.  

Immikkoortut  
arfineq-pingasut

Anguniagaq
Anguniakkanut tunngatillugu peqataanermi pineqar 

- put, pisortatigoortumik ilinniartitsinermi anguniak 

- kat tunuliaqutaralugit ataasiakkaatut, eqimattatut 

klassimiluunniit ilinniartitsinermi anguniagassat. 

Taamaattumik pisortatigut anguniagassanik pioreer-

sunik erseqqissaaqqinneruvoq annikillisaanerullunilu. 

Atuartut namminneq anguniakkaminnik nassuiaatin-

neqarsinnaagaluartut, anguniakkap pisortatigoortumik 

anguniakkamut atassuteqarnerata eqqartornissaa 

pingaaruteqarpoq. Anguniagaq atuartumut sooruna-

mi isumaqassaaq, taamaattorli ataatsimut isigalugu 

naapertuuttariaqarpoq. 

Imarisaq
Imarisamut tunngatillugu ikkussortagaq tassaavoq ilisi-

masatigut atortussat ilinniartitsinermi anguniakkamut 

tikkuussisussaq. Ikkussortakkamut apeqqut tassaavoq 

atuartut sulissutigisassaat – assersuutigalugu naat-

sukullaliaq una allaluunniit atuassavaat, sungiusaammi 

oqaaseqatigiilerineq sammissavaat imaluunniit allaase-

risatik akunnerminni kukkunersiussavaat? 

Tunngavik
Tunngavimmut ikkussortakkami ilinniartitsinermi 

atugarisat qitiutinneqarput. Taakku assersuutigalugu 

tassaasinnaapput piffissaq, init atorneqarsinnaasut, 

im - miussissutit, aningaasat, malittarisassat nalingin-

naasut il.il. Ikkussortakkami uani atuartut suliassap 

naammassinissaanut piffissaliussanut, suliniummut 

aningaasanik qanoq pissarsiniarnissamut il.il. sunniute-

qarsinnaapput. Tunngavimmut ikkussortagaq ilinniar-

titsinermut ingerlatanulluunniit killiliussanik eqqaas-

sutissatut aamma atorneqarsinnaavoq.  

Ilusaa
Sulineq kisimiilluni, marlukkaarluni eqimattakkaarlu-

niluunniit ingerlanneqassava? Suliaq nikorfanikkut, in- 

nanganikkut, issianikkut nipilersuutilerluni nipilersuute-

qanngitsumilluunniit ingerlanneqartarpa? Aalanissaq 

nipaalluinnartuunissaaluunniit piumasaqaataava? 

Ikkussortagaq atuartut nuannarilluinnarpaat, tama-

tumanimi namminneq pisariaqartitatik aallaavigalugit 

suliassatik aaqqissuunnissaannut periarfissinneqarta-

ramik.

Pilersitaq
Ilinniartitsineq sunaluunniit suliassamik anguniagaqar-

fiusarpoq piumasaqaateqartarluniluunniit.  

Titartaanerusinnaavoq, kisitsinermut atuakkami qup-

pernermik naammassinninnerusinnaavoq, takussutis-

siaasinnaavoq, oqaluttuaasinnaavoq, saqqummiineru-

sinnaalluniluunniit. Suliamut ikkussortakkami atuartup 

naammassillugu suliarisinnaasai qitiutinneqarput.

Utertiffigineqarneq
Utertiffigineqartarnermut ikkussortakkami ilin-

niartitsinermi utertiffigineqartarneq qanoq ittoq 

atorneqassanersoq kiisalu pisortatigoortumik ilumut 

ilanngunneqassanersoq pineqarpoq. Ingerlarngani 

utertitsiffigitinneq pisarpoq taamaattumillu siumut 

sammiveqarput: Maanngaanniit anguniakkatsinnut 

qanoq ingerlariaqqissaagut? Ikkussortakkami uani uku 

isumaliutersuutigineqarsinnaapput: atuartut ilinniar-

titsisumit ataasiakkaarlugit eqimattanngorlugilluunniit 

utertitsivigineqassappat? Atuartut klassimi imminnut 

utertitsivigissappat? Tiimip sinnera qanoq pitsa-

anerulersissinnaanersoq paasiniarlugu tiimeqarnerup 

nalaani nalilersuisoqassava?  

Nalilersuineq
Utertitsiffigineqarneq ingerlarngani pisarpoq, nali-

lersuinerli eqikkaaneruvoq: suut ilikkarpagut? Qanoq 

ingerlava? Anguniagaq anguneqarpa? Nalilersuinerup 

qanoq innissaa atuartut sunniuteqarfigisinnaavaat. 

Assersuutigalugu taanna tassaassava apeqqutinik 

immersuititsinikkut misissuineq? Kahoot? Imaluunniit 

eqimattanngorluni oqaloqatigiinneq?

Nammineq immersugassaq
Ikkussortagaq nammineq immersugassaq klassip 

nammineq ikkussortaatigaa, ilinniartitsisumit atuartu - 

niilluunniit aalajangerneqarsinnaalluni. Ikkussortagaq 

nammineq immersugassaq sammisamut takussutis - 

saavoq, tassa pisortatigoortumik ilinniartitsineq ingiaqa-

tigivaa. Sunilluunniit imaqarsinnaavoq. Peqqinnermut, 

qaratsap qasuersaartittarnerisa amerlanerunissaannik 

kissaateqarnermut, aaqqiangiinngissutinik aaqqiiniar-

nermut, klassimi malittarisassanut il.il. tunngasinnaap-

put. Ikkussortagaq ilinniartitsinermi pisortatigoortumik 

anguniakkap saniatigut klassip pingaartitamisut isigini-

arsinnaasaatut periarfissatut eqqarsaatigineqarpoq. 

Imm. 
2



2.e. Aaqqissuussinerit atuartut sunniuteqarnerannut  
 aalajangeeqataanissaannullu siuarsaasut

Sakku Styrelsen for Undervisning og Kvalitet-imit 

ineriartortinneqarpoq. Qupperneq 2-mi  

paasisaqarnerugit.

Sakku atuartut suliniuteqarnerannut atatillugu atorne-

qarsinnaavoq atuartunullu agguaassassamik allattuif-

fissamik imaqarluni. 

   Piffissaq: Atuartitsinerit marluk

... Saqqummersitap “Atuartut aalajangeeqataasinnaanerat” ilaa

Sakku pillugu
Atuartut sunniuteqarnerannut aalajangeeqataanis-

saannullu pitsanngorsaataasunik atuartitsinernermik 

aaqqissuussinerit assigiinngitsorpassuupput. Ass. 

suleqatigiilluni Ilinniarnermik aaqqissuussinermit, 

misissuinermik tunngaveqartumik atuartitsinermit, 

ukkatarinnittumik perorsaanermit, Periuseq KIE-mit 

(Nutaaliorsinnaaneq, Nutaaliorneq, Nutaaliorluni aal-

larnisaaneq) aamma sammisanik suliniutinillu assigiin- 

ngitsunit isumassarsiortoqarsinnaavoq. Sammisamik 

suliaqarnermi atuartut atuagarsornermik imaluunniit 

sammisassanik kattuttakkanik suliaqartarput, taman-

nali suliniummik suliaqarnermik tunngaveqartari-

aqanngilaq. Suliniummik tunngave- 

qartumik suliaqarnerup  

atuartut misissugassamik aalajangersimasumik ataat

Imm. 
2

simik arlalinnilluunniit suliaqarnerannik ilisarnaate-

qarpoq, tassanilu atuartoq misissukkamut oqaaserta-

liissalluni. Suliniuteqarnermi pissutsit ammasuunerat 

pissutigalugu atuartut sammisassanik aalajangiineq, 

suleriutsit, pilersitat il. il. sunniuteqarfigisarpaat. 

Taakku amerlasuutigut atuartunut kajumisitsisar-

put. Tamatuma saniatigut suliniuteqarneq atuartut 

namminersortumik suliamut aaqqiissuteqarnissa-

annut, ingerlaavartumik ataatsimut isiginninnissa-

annut, suleqatigiinnissamut pisinnaasaannut allanu-

llu piumasaqaateqangaatsiartarpoq. Taamaammat 

atuartut eqimattat apeqqutaatillugit suliniumminnik 

naammasisinnaanissaannut ilinniartitsisup atuartunut 

ingerlaavartumik ikiuinissamik qulakkeerinissaa pisa-

riaqarpoq. 

Quppernerup tulliani suliniuteqarnermut sammisumik 

suliaqarnermut atortoq, Suliniut Qarsoq pillugu saqqum-

miiffigineqassaasi. Suliniummut qarsoq ilinniartitsi-

nermut susassaqarfiit akimorlugit atorneqarnissamut 

isumassarsiaallunilu atorneqarsinnaammat toqqarne-

qarpoq.  Sakkussat tassaapput suliniuteqarnermut sam-

misumik suliaqarnermut tunngatillugu atuartitsinermi 

ilinniartitsisunut atuartunullu tulleriiaartumik   

 ilinniartitsissut kiisalu takussutissiaq, ator- 

   tussanilu taanna assilillugu anillatsin 

   neqarsinnaasoq aamma nassaarine- 

   qarsinnaavoq.  

Suliniummut qarsoq

Imaasiussaatit:

• Eqimattani qarsumik assiliartalimmik pappiaqqa-

mik pissarsissaasi. 

• Ammalortup ilorpiaani anguniagarsi pingaarneq 

(assersuutigalugu atuarfimmi akunnissinni avatan-

• 

giisit pitsaanerusut)

Ammalortumi qiterlermi anguniakkasi / sammi- 

• Ammalortumi avallermi sammisassap sumiiffis-

• Qarsuusaq aqqusaagassanut (sukanut) agguata-

arneqassaaq, assersuutigalugu uani orangeami 

takutinneqartutut. Aqqusaagassani suliniutip 

naammassinissaanut suliassatit maanna allas-

savatit. Eqqortumik tulleriinnilersukkit. Tassa 

imaappoq suliassat naammasseqqaartariaqakkatit 

(assersuutigalugu ullormik timersorfiusussamik 

aalajangiinissaq pilersaarusiornerlu) siullertut 

aqqusaagassannut inissinneqassapput (ammalor-

tumit ungasinnerpaamut). Suliniutilli naanerani 

suliassat naammassineqartussat (assersuutigalugu 

ullormi timersorfissami timersortitsineq) qar-

suusap nuuanut inissinneqassallutik. 

Imm. 
2

IMMIKKOORTOQ IMMIKKOORTOQ IMMIKKOORTOQ IMMIKKOORTOQ

sassat (assersuutigalugu timersornermik ulloqarneq)

saa nassuiaatigisinnaavarsi: Piffissaq, sumiiffik 

assigisaalu (assersuutigalugu atuarfiup silataani). 

Siammarlusi pappiaraq tamaat ammalortullu 

killiisa avataanni allattuisinnaavusi.

Aqqusaagassat tamarmik assigiinngitsunik kriteriaqarput:  
Iluatsinnera / Periarfissat / Unammilligassat

• Immikkoortunut tamanut iluatsitsinissamut 

tunngavissarsigitsi (assersuutigalugu, timersor-

nermik ulloqarnermi akaareqatigiinneq aamma 

nuannisarneq iluatsitsinertut tunngaviuvoq).

• Suliniuteqarnissinni iliuutsit suliniarnerillu suut 

iluaqutaasinnaanersut oqallisigalugillu nassuiaati-

gisigit (assersuutigalugu aningaasaliissutit).

• Unammillernarsinnaasut siumut ilisimareersigit 

qanorlu aaqqiissuteqarfiginissaat oqallisigalugit 

(assersuutigalugu silarloratarsinnaanera).

• Nalilersuineq: ingerlarnganik angusallu nali-

lersorneratigut suliniut naammassiguk - pitsa

anerussaaq kingusinnerusukkut atugassan- 

ngor lugit allattorukkit. Nalilersuineq siunissami 

suliniuteqarnermi ilisimasanik tunniussissaaq. 

Suliniutip iluatsinnera, anguniakkat piffissalius- 

sallu apeqqutit tullinnguuttut atorlugit nali-

lersoruk:

 - Qanoq iliorpugut? 

 - Suna iluatsippa? 

 - Suna iluatsinngila imaluunniit iluatsilluanngila? 

 - Qanoq iliussaagut suliniutip tulliata suliari-  

   nissaanut (aamma) iluatsinnissaanut?

Avatangiiseq 
assersuutigalugu atuarfiup tunuani  

qorsooqqissoq

Anguniakkat/suliassat 
aalajangersimasut 

assersuutigalugu 
ulloq timersorfissaq

Ataatsimut 
isigalugu 

anguniagaq 
assersuutigalugu 

atuarfimmi 
inooqataaniarnermi 

avatangiiseq 
pitsaanerusoq

Sakku una Amondo-mit suliarineqarpoq. Qupperneq 

2-mi paasisaqarnerugit. 

Sakku atuartitsinermik aalajangersimasumik atuartut 

peqataaffigisassaannik pilersaarusiornermut sulisunit 

ilinniartitsisuniilluunniit ataasiakkaanit atorneqarsin-

naavoq. 

   Piffissaq: Atuartitsineq ataaseq

Qanoq
Ingerlatanut sulianulluunniit aalajangersimasunut atu-

artunik peqataasitserusukkuit, peqataasitsinissamut 

tunngavissamik aaqqissuussaasumik eqqartuinissamut 

iluseq atorneqarsinnaavoq - sooq atuartut peqataatik-

kusuppigit, atuartut suni peqataatinneqarsinnaappat, 

tamannalu aalajangersimasumik qanoq suliassanngor-

tinneqarsinnaava? Peqataasitsiniarnerup ingerlarnga-

nik qaqugu qanorlu malitseqartitsiniarlutit pilersaaru-

siornermik naammassiguk.

Imm.

Peqataasitsinissap siunertaa:

Klassimi  
tunngaviliineq

Atuartut sumi peqataatinneqassappat? (assersuutigalugu, qulequtaq, ilinniartitsinerup inger-

larnga, fagit, aallaarsimaarnissamut pilersaarusiorneq, angajoqqaanut ataatsimiisitsinissamut pilersaarusi-

orneq, klassip pequsersugaanera):

Peqataasitsinerup ingerlarnga:

Tunngaviit suut aalajangersimappat?  

(ass., akunnerit, ilikkagassatut anguniakkat)

Atuartut suni sunniuteqarsinnaappat?  

(ass., suleriaatsimi, eqimattani, qulequttani, klassip pequsersugaanera)

Klassimi  
sammisat

Suleqatigiinni qanoq malitseqartitsissaagut?



2.g. Atuartup peqataatinneqartalernissaanut  
 pilersaarusiornermi nalunaarsuiffik
Sakku una Amondo-mit suliarineqarpoq. Qupperneq 

2-mi paasisaqarnerugit.  

Sakku ilinniartitsisut eqimattalluunniit atuartunik 

peqataasitsinissamut piffissami suliniuteqarnerannik 

isumaliuteqarnissaannut eqqartuinissaannulluunniit 

atugassiaavoq.

Qanoq
Nalunaarsuiffik ilinniartitsisut/suleqatigiit atuartut 

sunniuteqarnerunissaannut peqataanerunissaannullu 

sulissuteqarneranni malittarisassanik pingaarutilinnik 

imaqarpoq. Atuartunik peqataasitsinissamut sulini-

uteqarninnut - ingerlarnganik pilersaarusiornissamut 

nalilersuinissamullu -nalunaarsuiffik atorsinnaavat. 

Nalunaarsuiffik anisinneqarsinnaavoq nivinngarlugu-

lu. Allattorsimaffik tamakkiisuunngilaq namminerlu 

isumaliuutitit ilanngussinnaavatit. 

Peqataatinneqartalernissaannut siunertaq  

erseqqarissuussaaq

Sinaakkutit erseqqarissut suullu aalajangersimasuuner-

sut: nalunaarusiat erseqqarissut suut atuartut peqata-

affigissaneraat, ilinniartitsisullu suut  

akisussaaffigineraat

Sammisat aalajangersimasut, atuartunut attuumassutillit

Atuartut paasisimasalimik oqallinnermut peqataanissa-

annut sammisamut pisarialinnik ilisimannittariaqarput

Sunneeqataanissamut periarfissavik

Atuartut isumaasa sammiviinik tusarnaarneranni  

periaaseq ammasoq alapernaatsorlu

Atuartut peqataatinneqarnerisa kingorna utertitsivigi-

neri. Peqataasitsinermi suna anguneqarpa?

Oqaatigisat kingornatigut iliuutsit

Suleqatinit tapersersorneqarneq

Nalunaarsuiffik

- atuartup peqataatinneqartalernissaanut pilersaarusiornermi

EQQAAMAJUK

Imm. 
2

Imm. 
2

2.h. Isumassarsianik ineriartortitsisarneq  
  - Oqaluttarfik
Sakku una Amondo-mit suliarineqarpoq.  

Qupperneq 2-mi paasisaqarnerugit.

Sakku ilinniartitsisunit ilinniartitsinermi isumassarsia-

nik ineriartortitsinermi atuartunik ilaatitserusuttunit 

atorneqarsinnaavoq.

Klassimi sungiusarneq: Maluginiutinik atuineq, allatta-

riarsorneq, oqaluttariarsorneq

Piffissaq: Atuartitsinerit marluk

Oqaatsit  
ingaarnerit

Oqaatsit  
ingaarnerit

Ilinniartitsinermi ilinniartitsissutissat/assit/atortut isu-

massarsiorfigalugit isumassarsianik ineriartortitsiner-

mut atuartunik peqataasitsinissaq sakkumi matumani 

siunertaavoq. Kingorna atuartut klassimi isumassarsiat 

assiiginngitsut isumaqataaffiginerlugit isumaqataaffi-

ginnginnerlugillu tunngavilersussavaat.

Qanoq
Piareersarneq
Najoqqutassat/assit/atortut/allattukkat, atuartut 

sammisami ineriartorfigisariaqagaannut pingaarnertut 

oqariartuutillit (ass. oqaluttuap ingerlarnga) saqqum-

mikkit. Suleriaaseq pillugu oqaatsinik pingaarnernik 

allattuigit (ass. eqimattakkuutaat imalt. ataasiakkaat) 

aammalu pilersitamut tunngasunik (ass. isiginnaarti-  

tsisarfik, allattarfik). Karsimik assigisaanilluunniit 

atuartut Oqaluttarfimmi nikorfaffigisinnaasaannik 

nassaarit.

Atuartumit immersugassaq kopeeruk.

Klassimi
1. Nassuiaagit 
Atuartut oqarfigikkit atuartitsinermik qanoq ataqa-

tigiissaarisoqassanersoq pillugu isumassarsiaannik 

ikiuutissasut aammalu isumassarsiat assigiinngitsut 

isumaqataaffiginerlugit isumaqataaffiginnginnerlugil-

luunniit pillugit tunngavilersortariaqartut. Ilinniartit-

sinissamik nassuiaallutit aallartissaatit atuartunullu 

assersuuteqarlutit. Piumaguit atuartunut ilinniartitsi-

neq kingulleq eqqarsaatigeqqujuk nalilersoqqullugulu 

sorleq nuannarineruneraat aamma sooq nuannari-

neruneraat. Ilinniartitsinermi anguniakkat tunngaviillu 

atuartunut saqqummiutikkit.

2. Isumassarsianut ikussortakkat
Klassimi atuartut eqimattanut agguataassapput, 

qimattami ataatsimi sisamakkaassallutik. Eqimattat 

tamarmik immikkut najoqqutassat/assit/atortut/allat-

tukkat ilinniartitsinerup ingerlaneranut atuartup isu-

massarsiorfissaannut oqaatsinik pingaarnernik imallit 

agguaatikkit. Eqimattat tamarmik isumassarsiamut 

nassuiaatissatut oqaatsit pingaarnerit, najoqqutas-

sat assilluunniit pingasut isumaqatigiissutigissavaat. 

Eqimattat isumassarsianik amerlanerusunik isumassar-

siorsinnaapput.

3. Oqaluttarfik
Immersugassaq atuartunut tamanut agguaatiguk.

Eqimattat tamarmik isumassarsiaminni torraginer-

paasartik toqqassavaat, apeqqutillu tunngavigalugit 

1-2 minutsini piareersarlutik:

• Isumassarsiaq sumut tunngava?

• Sooruna isumassarsiatsialaasoq – tunngavilersuutit 

pingasut?

• Isumassarsiaq kiap iluaqutigisinnaavaa?

• Qanoq iliorluni isumassarsiaq iluatsissinnaava?

Isumassarsiamik klassimut saqqummiisussamik 

eqimattami toqqaasoqassaaq, atuartullu paarlakaajaal-

lutik karsimut saqqummiiffiusussamut tunngaviit 

saqqummiunniarlugit qaqisassallutik.

Isumassarsiat allattarfissuarmut allattorneqassapput.

4. Alloriarfissat tullii 
Atuartut suliaat suneqassanersut aammalu qanoq 

pingaarnersiuiniarnerlusi suullu isumassarsiat suli-

aralugit ingerlatiinnarniarnerisi nassuiaatikkit.

Atuartunut allattuiffissaq

Isumassarsiaq sumut tunngava?

Sooruna isumassarsiatsialaasoq tunngavilersuutit pingasut?

Isumassarsiaq kia iluaqutigisinnaavaa?

Qanoq iliorluni isumassarsiaq iluatsissinnaava?

Imm. 
2

Imm. 
2

2.i. Isumassarsiamik ineriartortitsigit nalilersuillutillu

Sakku una Amondo-mit suliarineqarpoq.  

Qupperneq 2-mi paasisaqarnerugit.

Sakku ilinniartitsisumit atuartitsinermut isumassarsia-

nik ineriartortitsinermi nalilersuinermilu atuartunik 

ilaatitserusuttumit atorneqarsinnaavoq.

Klassimi sungiusarneq: Isumassarsiorneq, oqaluttari-

arsorneq, allattariarsorneq, immaqalu silamiinneq

       Piffissaq: Atuartitsinerit marluk

Atuartut ilinniartitsinerup ingerlanissaanut LEGO-t 

nutaaliornermiluunniit atortut atorlugit isumassarsianik 

siunnersuutinillu tunniussinissaat kingornalu klassip 

saavani isumassarsianut assigiinngitsunut isumaqata-

annginnermut tunngavilersuisinnaanissaat siunertaavoq. 

Qanoq
Piareersarneq
Atuartumit immersugassaq kopeeruk isumassarsior-

nermullu atortussat piareersarlugit.  

Klassimi
1. Nassuiaagit
Atuartut oqarfigikkit atuartitsinermik qanoq ataqa-

tigiissaarisoqassanersoq pillugu isumassarsiaannik 

ikiuutissasut aammalu isumassarsiat assigiinngitsut 

isumaqataaffiginerlugit isumaqataaffiginnginnerlugil-

luunniit pillugit tunngavilersortariaqartut. Ilinniartit-

sinissamik nassuiaallutit aallartissaatit atuartunullu 

assersuuteqarlutit. Piumaguit atuartunut ilinniartitsi-

neq kingulleq eqqarsaatigeqqujuk nalilersoqqullugulu 

sorleq nuannarineruneraat aamma sooq nuannarineru-

neraat. Aamma ilikkagassatut anguniakkat suliassamul-

lu maanna isumassarsianik atuartunit saqqummiussiffi-

usussaq pillugu tunngaviit saqqummiutikkit.

2. Isumassarsiatit pilersikkit
Sapinngisaq tamaat atuartut tamarmik assigiimmik ator-

tussanik ass. LEGO-nik assigisaannilluunniit pisassapput, 

nipaattumik assersuutigalugu ukuninnga sananerminni 

atugassaminnik (minutsit qulit miss.). Assersuutigalugu,

• Atuartitsineq pitsaalluinnartoq qanoq isikkoqarpa? 

Sulerivugut? Kina suleriva? Sumiippugut? Qanoq 

ilikkartarpugut?

• Sapaatip akunnera atuarfiusoq pitsaalluinnartoq 

qanoq isikkoqarpa?

Sullinniakkat tunngavigalugit apeqqutigineqartut 

maannakkut allattuiffianni atorneqarsinnaanersut 

nalilersorsinnaavatit. Imaluunniit oqaasertalersorneri 

allanngortittariaqarnerlugit - immaqalu apeqqutinik 

tapersersuutaasunik, soorlu fagi sorleq, suliassat qanoq 

ittut, sumiippugut il.il.

Atuartut sisamanngorlutik eqimattanngussapput, 

paarlakaajaallutillu isumassarsiaminnik avitseqateqas-

sallutik.

Atuartut isumassarsiaat sisamat atorlugit ataasin- 

ngorlugu ilusilersussavaat (10 min. missaanni). Takus-

sutissaq ataatsimoortitaq tunngavigalugu eqimattak-

kuutaarlutik atuartitsinermut siunnersuutitik klassip 

sinneranut saqqummiutissavaat.

3. Isumassarsiat nalilersukkit
Eqimattat tamarmik immikkut atuartunut allattuiffis-

saq immersussavaat, matumani apeqqutit tullinnguut-

tut tunngavigalugit namminneq isumassarsiamminnik 

tunngavilersussallutik:

• Sooruna isumassarsiatsialaasoq?

• Isumassarsiaq kia iluaqutigisinnaavaa?

• Isumassarsiaq arlaannut ajoqutaasinnaava?

• Isumassarsiaq isumaqatigiissutinik, malittarisassa-

nik inatsisinilluunniit unioqqutitsiva?

Ataatsimut eqikkaaneq: Eqimattat tamarmik tunngavi-

lersuutitik atuassavaat imaluunniit kaajallaallutik allat

tunngavilersuutaat atuaqattaarlugit.

4. Alloriarfissat tullii
Atuartut suliaat suneqassanersut aammalu 

qanoq pingaarnersiuiniarnerlusi suullu isumas-

sarsiat suliaralugit ingerlatiinnarniarnerisi 

nassuiaatikkit.

Atuartunut allattuiffissaq

Sooruna isumassarsiatsialaasoq?

Isumassarsiaq kia iluaqutigisinnaavaa?

Isumassarsiaq arlaannut ajoqutaasinnaava?

Isumassarsiaq isumaqatigiissutinik, malittarisassanik inatsisinilluunniit unioqqutitsiva?

Imm. 
2



... Saqqummersitap “Atuartut aalajangeeqataasinnaanerat” ilaa

34

2.j. Isumassarsianik ikumatitaq aamma isummat  
 allanngortinnerat 

Sakku Amondo-mit suliarineqarpoq.  

Qupperneq 2-mi paasisaqarnerugit.

Sakku ilinniartitsisumit atuartitsinermut isumassarsia-

nik ineriartortitsinermi nalilersuinermilu atuartunik 

ilaatitserusuttumit atorneqarsinnaavoq.

Klassimi sungiusarneq: Oqaluttariarsorneq, allattari-

arsorneq, timip aalatinnera

        Piffissaq: Atuartitsinerit marluk

Sakkumi atuartut atuartitsinermut isumassarsianik 

siunnersuutinillu, tamarmik immikkut isumassarsia-

minnik allattuinermikkut tunniussinissaat kingornalu 

isummaminnik oqallinnissaat inissisimanerminnillu 

allannguinissamut ammaffeqarnissaat siunertaavoq.

Qanoq
Klassimi
1. Nassuiaagit
Atuartut oqarfigikkit atuartitsinermik qanoq ataqa-

tigiissaarisoqassanersoq pillugu isumassarsiaannik 

ikiuutissasut aammalu isumassarsiat assigiinngitsut 

isumaqataaffiginerlugit isumaqataaffiginnginnerlugil-

luunniit pillugit tunngavilersortariaqartut. Ilinniartit-

sinissamik nassuiaallutit aallartissaatit atuartunullu 

assersuuteqarlutit. Piumaguit atuartunut ilinniartitsi-

neq kingulleq eqqarsaatigeqqujuk nalilersoqqullugulu 

sorleq nuannarineruneraat aamma sooq nuannari-

neruneraat. Ilinniartitsinermi anguniakkat tunngaviillu 

atuartunut saqqummiutikkit.

2. Isumassarsianik ikumatitaq
Atuartut iloqqasunngussapput. Atuartut nassuiaatikkit 

takorluussagaat nunarsuaq killeqanngitsoq qanorluun-

niit iliortoqarsinnaasoq. Apeqqut isiginiagassaq pappi-

liamut angisuumut allaguk qeqqanullu (ikumatitamut) 

ilillugu. Assersuutigalugu apeqqut tassaasinnaavoq, "xx 
pillugu atuartitsineq qanoq pissanganartunngortinneqar-
sinnaava?". 

Atuartut nipangersimallutik isumassarsiatik pappi-

liamut allassavaat. Isumassarsiat apeqqutip qeqqanut 

ilineqassapput “ikumatitap qisuttaatut”. Pappilissat 

isumassarsianik imallit tamarmik inissinneqareerpata, 

isumassarsianik immikkoortiterinermi ikiuutigit.

3. Isumaat allanngortissinnaaviuk?
Oqallisigisassatut sammisamik, isumassarsianik ineri-

artortitsinermi pilertumik saqqummiigit, ass. “Immits-

innut utertitsiffigissaagut”.  

Atuartut tamarmik pappiliamik naleqartitaminnik 

titartaavissaannik tunineqassapput (quppernerup 

tullia takuuk). Atuartut isummiussatik 1 min. missaani 

eqqarsaatigissavaat naleqartinnerpaasartillu krydsilis-

sallugu.

Atuartut suliaqarnerup nalaani qaqugukkulluunniit 

isummaminnik allanngortitsigunik siullertut allataralu-

artik krydsilissagaat nutaamillu ikkussissasut oqarfi-

gikkit. Paasinninnermi allannguerusunneq pitsaasutut 

isigineqartussaammat, paasissutissanik nutaanik 

pisimagaanni oqallinnermiluunniit allaalaartunik ilikka-

gaqarsimagaanni.

Siullertut: Atuartut isummamik assinganik akunner-

minni pisullutik ujaasissapput. Atuartut tamarmik inis-

sisimanertik tunngavilersussavaat, atuartullu ataatsi-

moorlutik inissisimaffiit 2-3 minutsini eqqartussavaat.

Aappaattut: Atuartut atuaqatitik allaanerusumik 

isumallit nassaarissavaat. Atuartut isummatik assigiin- 

ngitsut 2-3 minutsini oqallisigissavaat.

Pingajuattut: Atuartut pinermi siullermi naapitatik 

uterfigeqqissavaat, eqqartorlugulu pinermi siullermi 

isummatik allanngortissimaneraat. Sungiusarneq sam-

misamik nutaamik, isumassarsiat ineriartortinnerannit 

pinngortumik qulequtalerlugu uteqqinneqassaaq.

4. Alloriarfissat tullii 
Atuartut suliaat suneqassanersut aammalu qanoq 

pingaarnersiuiniarnerlusi suullu isumassarsiat suli-

aralugit ingerlatiinnarniarnerisi nassuiaatikkit.

Imm. 

Naligititamut titarneq

Oqaatigisaq: Immitsinnut utertitsiffigissaagut (assersuut)

Isumaqataalluinnarpunga Naammaannarpoq/ 
Nalorninarpoq

Isumaqataanngilanga

Apeqqutit tullinnguuttumiittut tunngavigalugit klassimi  
sammisat nalilersorsinnaavasi:

• Isummat allanngorpa?

• Isummavit allanngortinnissaanut suup sunneramitit?

• Allanut tusarnaarnissamut imaluunniit isummamik allannguinissamut suna  

ajornakusoortitsiva?

Tip

Imm. 
2

Imm. 
2

2.k. Pingaarnersiuinermi matrixi 

Sakku una Amondo-mit suliarineqarpoq.  

Qupperneq 2-mi paasisaqarnerugit.

Sakku ilinniartitsisumit ilinniartitsinermi isumassarsia-

nik pingaarnersiuinermi ilaatitserusuttumit atorneqar-

sinnaavoq. 

Klassimi sungiusarneq: Oqaluttariarsorneq, allattari-

arsorneq, timip aalatinnera 

        Piffissaq: Atuartitsineq ataaseq

Sakkumi uani atuartut eqimattanngorlutik isumassar-

sianillu, assersuutigalugu atuartitsinermut aalajanger-

simasumut kriteriat assigiinngitsut tunngavigalugit 

pingaarnersiuinissaat siunertaavoq.

Qanoq
Piareersarneq
Isumassarsianik atuartut pingaarnersiorsinnaasaannik 

pappilissanut allattuigit. Assersuutigalugu atuartut 

namminneq isumassarsiaat, saqqummersitami sakku-

nik allanik atuinikkut pilersimasut.

Klassimi
1. Nassuiaagit
Atuartut oqarfigikkit isumassarsiat siunnersuutillu 

pingaarnersiorunikkit sorliillu ingerlateqqikkusunner-

lugit aalajangerunikkit pitsaanerussasoq.

2. Pingaarnersiuinermi matrixi titartaruk
Allattarfissuarmut silataaniluunniit allamut naleq- 

quttumut pingaarnersiuinermi matrixi titartaruk. 

Atuartut nassuiaatikkit, immikkoortunut sisamanut 

isumassarsiatik inissittariaqaraat. Immikkoortut qanoq 

isumaqarnersut nassuiaatikkit. Atuartut eqimattanut 

sisamakkaartunut agguataakkit. Isumassarsianik allat-

tukkat eqimattanut tamanut tunniutikkit piumaffigalu

gillu isumassarsiat immikkoor-tunut sumut ilissallugu 

naleqqunnerunersoq eqqartoqqul-lugu (eqimattamut 

ataatsimut isumassarsiat tallimaniik arfineq-marlunnut 

amerlassuseqassapput). 10 min miss. atorneqassaaq. 

Eqimattat tamarmik immikkut isumassarsiat inississa-

vaat nassuiarlugulu sooq.

3. Pingaarnersiukkat
Atuartut pingaarnersiungaanni qanoq pisoqassanersoq 

oqarfigikkit. Assersuutigalugu, isumassarsianut “Sulini-

utissat”-mi inissisimasunut aammalu immaqa “Im-

maqa”-miittunut assersuutigalugu taasititsisinnaavusi.

4. Alloriarfissat tullii
Aalajangikkatit qanoq siumut sulissutigissanerlugit 

oqaluttuutikkit.

Annikitsuinnarmik  
pissarsiaqassaagut

Annertuumik  
pissarsiaqassaagut

Su
li

as
sa

av
al

n
gi

ts
u

t "Aallarteriaannaat”
Isumassarsiat aqagu  

aallartinneqarsinnaasut.

”Suliniutissat”
Isumassarsiat  

pilersaarusiorfigineqartariaqartut, aammalu 

assersuutigalugu aqutsisunik, tuartunik  

siunnersuisoqatigiinnik kommuninillu  

peqataaffiusariaqartut

”Immaqa”
Isumassarsiat  

pissarsiffigivallaarunnanngisagut  

aallartissallugilli eqqarsaatigisinnaasagut

”Piigassat”
Isumassarsiat  

pissarsissutiginissaannut  

sanilliullugu suliassaavallaartut

Pingaarnersiuinermi matrixi

2.l. Atuartut aalajangeeqataanermik  
 misigisaannik nalilersuineq 

Sakku Styrelsen for Undervisning og Kvalitetimit  

ineriartortinneqarpoq. Qupperneq 2-mi  

paasisaqarnerugit.

Sakku ilinniartitsisumit atuartut atuartitsinermi  

peqataanermik misigisimasaannik misissuinermut  

atorneqarsinnaavoq.

        Piffissaq: Atuartitsineq ataaseq

Sakkumi periutsit pingasut ilisaritinneqarput, taakku 

atuartut atuartitsinermi peqataanermik misigisaat 

pillugit takusassiissapput.

Atuartut utertitsivigineqarnermut tunngatillugu killis-

sat naatsorsuutillu ilisimassagaat pingaaruteqarpoq. 

Isumassarsiorfittut, periutsinik pingasunik taakkunan- 

nga sulissuteqarnermi imminut isummersorfiginermut 

atorneqarsinnaasut apeqqutit aajuku: 

A. Atuartutut maannakkut atuartitsinermut qanoq 

sunniuteqarsimanerlutit pillugu assersuuteqarit.

Assersuutigalugu, uunga sunniuteqarpit...

• Suup sammineqarnissaanut? 

• Maannakkut temamut/qulequtarisamut? 

• Qanoq sulinissassinnut/suleqatiginnissassin-

nut?

• Saqqummeeriaatsinik toqqaanermut?

• Sulianut?

• Allanut?

B. Siunissami atuartitsinernut tunngatillugu arlaati-

gut sunniuteqarnerorusuppit?

Apeqqutit apeqqutinik iluaqutissanik, atuartut atuar-

titsinermut tunngatillugu ilinniagartuutut inooqata-

anikkullu angusaannik, sulinermi tunniuttagaannik, il.il. 

katiterisunik ilaneqarsinnaapput. Sakku 2.b aamma 

takuuk. Takussutissiaq ilinniartitsinerup saniatigut uter-

titsiffiginnittarnermut isumassarsiornissamut. 

Imm. 
2

Imm. 
2

Periutsit:

1. Ingerlaavartumik utertitsiviginnittarneq
Ukiup atuarfiusup aallartinnerannit ilinniartitsisoq atuartunik marlunnik pingasunilluunniit, ilinniar-

titsinermut, tassunga ilanngullugu assersuutigalugu suleriaatsinut, periutsinut ilinniartitsissutissanik 

toqqaanermut atatillugu atuartut aalajangeeqataanissamut qanoq periarfissaqartinneqarsimaneran-

nut pilersaarutaanngitsumik namminerisamillu; lektionip kingorna unitsiarnermi imaluunniit ilinniar-

titsinerup naanerani utertitsisartussanik toqqaasinnaavoq. Atuartut aalajangersimanngitsumi toqqar-

neqarsinnaapput, assersuutigalugu klassimi issiavinnik marlunnik-pingasunik takoriaannaanngitsumik 

nalunaaqutsiinikkut, imaluunniit qinerneqarsinnaapput, taamaalillutik atuartut isumaasa akornanni 

assigiinngitsunut sinniisuusinnaallutik. Taamaaliornikkut ilinniartitsisoq ilinniartitsinermut ingerlaan-

nartumik utertitsivigineqarsinnaavoq. 

2. Takussutissiaq
Suleriaatsinut, periaatsinik ilinniartitsissutissanillu toqqaanermut il.il. atatillugu sunneeqataasima-

nermut misigisaat pillugit ataatsimut apeqqutit tunngavigalugit atuartut marlunngoriarlugit imminnut 

apersortikkit. Imminut qiviarnissamut apeqqutit siulianiittut aallartissutigisinnaavatit.  

Eqimattakkuutaat tamarmik takussutissaliussapput, tassani apeqqutinut isumaliutersuutiminnik eqik-

karlugit allattugaat issapput. Takussutissat klassimut nivinngarneqassapput. Takussutissat tamanit atu-

arneqassapput ilinniartitsisullu atuartullu ataatsimut suut ingerlalluarsimanersut, aammalu ilinniartits-

inerup tullianut atatillugu suut iluaqutitut ineriartortinneqarsinnaanersut pillugit isummersussallutik. 

3. Minutsini marlunni allagit
Atuartut aalajangeeqataanissamut periarfissamik misigisimasatik aammalu tamanna suliamut tun-

niusimanerannut, kajumissusaannut, tunniussinnaasaannut il.il. qanoq pingaaruteqarnersoq pillugit 

allattuissapput. 

Sungiusarneq atuartitsinerup naanerani, atuartitsinerup qiteqqunnerani naaneraniluunniit ingerlanne-

qarsinnaavoq - assersuutigaluguimminut qiviarnissamut apeqqutit siulianiittut tunngavigalugit. 

Atuartut namminersortikkit piffissamillu aalajangersimasumik piffissalerlugit. Atuartut allattugaat 

katersukkit kiisalu misigisat, periarfissat plenumimilu unammilligassat eqqartorlugit. 

2.m. Peqataasitsinissamut iliuuserisat  
  attanniarlugit imminut qiviarnissamut apeqqutit

Sakku Styrelsen for Undervisning og Kvalitetimit ineri-

artortinneqarpoq. Qupperneq 2-mi paasisaqarnerugit.

Sakku atuarfiup atuartunik peqataasitsiniarnermik 

suliniutaa qanoq ineriartortinneqassaneranik attanne-

qassaneranillu aqutsisup sulisumik oqaloqateqarnera-

nut atorneqarsinnaavoq. 

        Piffissaq: Atuartitsinerit marluk

 Qanoq
A. Atuartut aalajangeeqataanissaannut peqataatinneqarnissaannullu atuarfimmi maannakkut  

unammilligassat pillugit sulisut eqqartueqatigikkit.  

 

Assersuutigalugu Ulluinnarni oqartussaaqataanermik uuttortaanermit inernerit imaluunniit sakkut  

immikkoortumi siullermi saqqummiunneqartut ilaat eqqartuinermi aallartissutigisinnaavasi.

B. Suleqatit peqatigalugit unammilligassat pingaarutillit ilaat allattorsigit 

C. Eqimattaaqqani tamallu peqataaffigisaanni tullinnguuttut qanoq iliuuseqarfiginissaat pillugit  

eqqartuigitsi: 

 - Allanngortikkusutassinnut suna ilisarnaataava? 

 - Assersuutigalugu ukiup ataatsip missaata qaangiunnerani ineriartorneq anguniarsimap angusimanera 

qanoq isikkoqassava? 

 - Ilinniartitsisut qanoq suleqatigiissappat? 

 - Ilisimasatigut eqqartuinernut suut ilisarnaataassappat? 

 - Klassi nalinginnaasoq qanoq ittuua?

 Allanngortikkusutaq naatsunnguamik nassuiaruk. 

D. Anguniakkap tungaanut ingerlanermut takussutissaajunnartut eqqartorsigit: 

 - Suleqatigiinnermut aaqqissugaaneq arlaatigut aaqqitassartaqarpa?

 - Anguniakkap anguniarnerani ilissi aqutsisutut pingaarutilimmik apeqqutissaqarpisi – aammalu qanoq 

taamaasiortoqassava?

Suliniut anguniakkap tungaanut ingerlaneranut takussutissat aalajangersimasut marluk-sisamat  

isumaqatigiissutigisigit. 

Pappiliamut ataatsimoorussamut isummersuutisi allassigit.

E. Ineriartornermut anguniakkap angunissaanut qanoq iliortoqassanersoq piffissami qaninnerusumi 

(qaammatip ataatsip-marluk ingerlareerneranni) eqqartorsiuk allattuillusilu. 

 - Suut isumaqatigiissutigineqassappat? 

 - Qanoq iliuuseqartoqartariaqarpa?

 - Aqutsisutut qanoq malitseqartitsissavisi?

Isumaqatigiissutigisasi angugussigit kina qanoq iliussanersoq isumaqatigiissutigisiuk. Ukioq naallugu  

tamanna eqqartortassavarsi. 

Suliniutip ukiulluunniit naanerani ineriartornermut anguniagaq killiffissiussavarsi. 

F. Ineriartortitsinerup ukiulluunniit naanerani ineriartornissaq kissaatigineqartoq nalilersortariaqarpat.  

Anguniakkatut aalajangiussamut tunngatillugu sumut killinnersi aammalu ineriartornerup attannissa-

anut pitsanngorsarnissaanullu qanoq nutaanik isumaqatigiissuteqartoqassanersoq sulissuteqartoqas-

sanersorlu pillugit sulisut eqqartueqatigisigit. 

Imm. 

ILANNGUSSAT 

Sakku 2.d-mut ikkussortakkat. 

Sakku 2.e-mut Suliniummut qarsoq.

